
1. სამინისტროს საქმიანობის სფერო და ამოცანები
აფხაზეთის ავტონომიური რესპუბლიკის ფინანსთა და ეკონომიკის სამინისტრო თავის საქმიანობას წარმართავდა საქართველოსა და აფხაზეთის ავტონომიური რესპუბლიკის საკანონმდებლო და კანონქვემდებარე ნორმატიული აქტებისა და სამინისტროს დებულების შესაბამისად.
სამინისტროს საქმიანობის ძირითად მიმართულებებს წარმოადგენდა:

· აფხაზეთის ავტონომიური რესპუბლიკის საფინანსო სისტემის მართვა, საფინანსო-საბიუჯეტო პოლიტიკის რეგულირება;

· კომპეტენციის ფარგლებში ეკონომიკური პოლიტიკის შემუშავება და ეკონომიკური მდგომარეობის ანალიზი;

· მცირე და საშუალო მეწარმეობის განვითარების ხელშეწყობა, ინვესტიციების, გრანტების მოზიდვის და საერთაშორისო დახმარებების მიღების მხარდამჭერი მექანიზმების შემუშავება და განხორციელება;
· საქართველოს რეგიონებში განსახლებული დევნილებისათვის ინფორმაციის მიწოდება და კონსულტაციების გაწევა სხვადასხვა პროექტებსა და საგრანტო კონკურსებში მონაწილეობის მისაღებად; 

· იგპ-ების ეკონომიკური მდგომარეობის გასაუმჯობესებლად მიზნობრივი პროგრამების დანერგვა და განხორციელება;

· აფხაზეთიდან იგპ-თა დასაქმებაში ხელშეწყობა და სამუშაო ძალის გაძლიერება;

· აფხაზეთის ავტონომიური რესპუბლიკის ქონების ფლობა, მართვა და განკარგვა;

· სტატისტიკური აღრიცხვა.
1.1. სამინისტროს სისტემა
სამინისტრო მისი საქმიანობის სფეროთი განსაზღვრული ამოცანების შესრულებას უზრუნველყოფდა სამინისტროს სისტემაში შემავალი სამინისტროს 7 სტრუქტურული ქვედანაყოფით, სამინისტროს სისტემაში შემავალი 4 საჯარო სამართლის იურიდიული პირითა და 1 არასამეწარმეო (არაკომერციული) იურიდიული პირით. 
სამინისტროს სტრუქტურული ერთეულები

სამინისტროსა და სამინისტროს სისტემაში შემავალ სუბიექტებში (სსიპ-ები და ა(ა)იპ) მომუშავეთა რიცხოვნობა განსაზღვრული იყო 215 ერთეულით (მათ შორის შტატით - 126, შრომითი ხელშეკრულებით - 45, პროგრამებში ჩართული - 44). 

1.2. საქმიანობის ზოგადი ანალიზი
სამინისტროს საქმიანობის ძირითად მიმართულებებს საანგარიშო პერიოდში წარმოადგენდა აფხაზეთის ავტონომიური რესპუბლიკის საფინანსო სისტემის მართვა, საფინანსო-საბიუჯეტო პოლიტიკის რეგულირება, კომპეტენციის ფარგლებში ეკონომიკური პოლიტიკის წარმართვა და ეკონომიკური მდგომარეობის ანალიზი, მცირე და საშუალო მეწარმეობის განვითარების ხელშეწყობა,  აფხაზეთის ავტონომიური რესპუბლიკის ქონების ფლობა, მართვა და განკარგვა, სტატისტიკური აღრიცხვა, იგპ-თა და აფხაზეთის ოკუპირებულ ტერიტორიაზე მცხოვრები მოსახლეობის აგრარული, გარემოსდაცვითი და დარგობრივი მიმართულებით არსებული პრობლემების გადაჭრა და სხვა. 
2023 წელს სამინისტროს მომუშავეთა რიცხოვნობა განსაზღვრული იყო 72 (მათ შორის 57 შტატით გათვალისწინებულ თანამდებობაზე და 15 შრომითი ხელშეკრულებით) ერთეულით. 

ადმინისტრაციული დეპარტამენტი უზრუნველყოფდა სამინისტროს სტრუქტურულ ერთეულებსა და  სამინისტროს სისტემაში  შემავალ სუბიექტებს (სსიპ-ები და ა(ა)იპ)  შორის ურთიერთობის კოორდინაციას. აქტიურად იყო ჩართული როგორც სამინისტროს სტრუქტურული ერთეულების, ასევე სამინისტროს სისტემაში შემავალი სუბიექტების სხვადასხვა ორგანიზაციული საკითხების უზრუნველყოფაში. უწევდა სამინისტროს საქმისწარმოების სამუშაოების ორგანიზებას, კოორდინაციას, კონტროლსა და რეალიზაციას. დეპარტამენტის მიერ მომზადდა სამინისტროს და მის სისტემაში შემავალი სუბიექტების კონსოლიდირებული ანგარიში გაწეული საქმიანობის შესახებ. ახორციელებდა კონტროლს სამინისტროს შინაგანაწესისა და შრომის დისციპლინის დაცვაზე, ასევე სამინისტროს სისტემაში ხარვეზების გამომწვევი და ხელშემწყობი მიზეზების დადგენას.
კორესპონდენციის რაოდენობრივი მაჩვენებელი
	
	ერთეული

	შემოსული
	998

	გასული
	517

	შიდა  (დარეგისტრირებული)
	736

	სულ
	2251


დეპარტამენტი უზრუნველყოფდა საჯარო ინფორმაციის ხელმისაწვდომობასა და პროაქტიულ გამოქვეყნებას. მოთხოვნის შესაბამისად, გაიცა სამი საჯარო ინფორმაცია.

ადმინისტრაციული დეპარტამენტის მიერ მომზადდა და გაიგზავნა  175 სხვადასხვა ტიპის  კორესპონდენცია. კორესპონდეციის დროული შესრულების მიზნით დეპარტამენტის მიერ მუდმივად ხორციელდებოდა სამინისტროს სტრუქტურული ერთეულების მიერ დოკუმენტებზე მუშაობის დადგენილი წესების დაცვაზე კონტროლი და შედეგების თაობაზე ხელმძღვანელობის ინფორმირება, მიმდინარეობდა საქმისწარმოების ელექტრონულ eDocument სისტემაში მონაცემთა ბაზის განახლება. 

დეპარტამენტი უზრუნველყოფდა სამინისტროს მატერიალურ-ტექნიკური და სამინისტროს მოსამსახურებისათვის სათანადო სამუშაო პირობების შექმნას. ამ მიზნით დაინიცირდა 125 შიდა მოხსენებითი ბარათი და გატარდა შესაბამისი ღონისძიებები. ასევე, ახდენდა ბალანსზე რიცხული მატერიალურ-ტექნიკური ბაზის მოვლა/განაწილებას, მატერიალური ფასეულობების აღრიცხვის უზრუნველყოფას, ექსპლუატაციისა და შენახვის წესების დაცვაზე ზედამხედველობის განხორციელებას, სამინისტროს ბალანსზე რიცხული ავტოსატრანსპორტო საშუალებების გამართული ფუნქციონირების უზრუნველყოფას კანონმდებლობის შესაბამისად, დანიშნულების მიხედვით მათ განაწილებას და ავტოსატრანსპორტო საშუალებების გამოყენების შედეგად წარმოშობილი ექსპლუატაციის ხარჯების კონტროლს. 

 დეპარტამენტის მიერ მომზადდა მიღება-ჩაბარებები გრძელვადიან მცირეფასიან აქტივებზე, ძირითად საშუალებებსა და განსაკარგავად გადმოცემულ თუ გადასაცემ უძრავ-მოძრავ ქონებაზე და მატერიალურ მარაგებზე, რომლებსაც საინვეტარო ბარათები არ ეხსნება და საინვენტარო ნომრები არ ენიჭება, ასევე ექსპერტის დასკვნის საფუძველზე განხორციელდა სამინისტროსთვის უვარგისი, ამორტიზირებული და ჩამოწერა-განადგურება დაქვემდებარებული მატრიალური ფასეულობების ჩამოწერა. დეპარტმენტმა უზრუნველყო სამინისტროსთვის გადაცემული ჰუმანიტარული ტვირთის მიღება/გადაცემა.

დეპარტამენტი მონაწილეობდა სამინისტროს მუდმივმოქმედი თუ დროებითი კომისიების მუშაობაში.

იურიდიულ საკითხთა და ადამიანური რესურსების მართვის დეპარტამენტი აქტიურად იყო ჩართული როგორც სამინისტროს სტრუქტურული ერთეულების, ასევე სამინისტროს სისტემაში შემავალი სუბიექტებისთვის (სსიპ–ები და ა(ა)იპ) იურიდიული დახმარების გაწევის პროცესში.
საანგარიშო პერიოდში:
· მომზადდა:
· ნორმატიული სამართლებრივი აქტის 2 პროექტი:
· „საქართველოს სახელმწიფო სიმბოლოების გამოყენების წესის შესახებ“ საქართველოს კანონში ცვლილებების შეტანის თაობაზე“ საქართველოს კანონის პროექტი;
· ,,აფხაზეთის ავტონომიური რესპუბლიკის ერთიანი სააღრიცხვო პოლიტიკის დამტკიცების შესახებ“ მინისტრის ბრძანების პროექტი;
· ინდივიდუალური ადმინისტრაციულ-სამართლებრივი აქტის 572 პროექტი;
· შრომითი ხელშეკრულების 8 პროექტი;
· ადმინისტრაციული ხელშეკრულების 10 პროექტი;
· 2023 წლის შეთანხმების პროექტები ,,საბიუჯეტო პროგრამის ფარგლებში მომსახურების გაწევის შესახებ“ კონტროლის ქმედითი მექანიზმების დანერგვის მიზნით;
· ეთიკის კოდექსი, ადამიანური რესურსების მართვის სტრატეგიული დოკუმენტი, ადამიანური რესურსების მართვის პოლიტიკის დოკუმენტი, სამინისტროს სამოტივაციო პოლიტიკისა და კარიერული განვითარების სახელმძღვანელო და იურიდიულ და ადამიანურ რესურსების მართვის დეპარტამენტის  რისკების რეესტრი;
მომზადდა და გაიგზავნა 90 სხვადასხვა ტიპის კორესპონდენცია.
· განხორციელდა:
· სამართლებრივი ექსპერტიზა დეპარტამენტში შესათანხმებლად წარმოდგენილი  სამართლებრივი აქტის 10 პროექტზე;
· წარმომადგენლობა სოხუმისა და გაგრა-გუდაუთის რაიონულ სასამართლოში 2 ადმინისტრაციულ საქმეზე და ერთ ადმინისტრაციულ საქმეზე თბილისის საქალაქო სასამართლოში;
· პროფესიული საჯარო მოხელეებისათვის მოხელის კლასების  მინიჭება.  მოხელის  კლასი მიენიჭა 39 მოხელეს (აქედან 7 მოხელეს 2023 წლის პერიოდისათვის, ხოლო 32 მოხელეს - 2024 წლის პერიოდისთვის);
· სამინისტროს პროფესიულ საჯარო მოხელეთა წლიური და შუალედური შეფასება.
საჯარო მოხელის პროფესიული განვითარების პროგრამა (დამატებითი) გაიარა 6 მოხელემ. კონკურსი გამოცხადდა 5 ვაკანტურ თანამდებობაზე.
დეპარტამენტმა მონაწილეობა მიიღო მიღებული სამინისტროს მუდმივმოქმედი თუ დროებითი  კომისიების მუშაობაში.
მიმდინარეობს Ehrms-ელექტრონულ პროგრამაში მონაცემთა ბაზის განახლება.
საბიუჯეტო დეპარტამენტის  მიერ მომზადდა:
·  „აფხაზეთის ავტონომიური რესპუბლიკის 2023 წლის რესპუბლიკური ბიუჯეტის შესახებ“ აფხაზეთის ავტონომიური რესპუბლიკის კანონი, რომლის მიღების შემდეგ ბიუჯეტის მართვის ელექტრონულ სისტემაში (www.ebudjet.ge) შეტანილ იქნა წლიური ასიგნებების მონაცემები  და  კვარტალური განწერა, რაც აისახა სახელმწიფო ხაზინის ელექტრონული მომსახურების სისტემაში (www.etreasury.ge);

· აფხაზეთის ავტონომიური რესპუბლიკის 2022 წლის რესპუბლიკური ბიუჯეტის შესრულების ანგარიში, ასევე აფხაზეთის ავტონომიური რესპუბლიკის 2023 წლის რესპუბლიკური ბიუჯეტის შესრულების 3 თვის, 6 თვის და 9 თვის ანგარიშები, რომელიც გადაეგზავნა აფხაზეთის ავტონომიური რესპუბლიკის მთავრობას, საქართველოს ფინანსთა სამინისტროსა და სახელმწიფო აუდიტის სამსახურს;

· აფხაზეთის ავტონომიური რესპუბლიკის საშუალოვადიანი სამოქმედო გეგმის შესახებ ავტონომიური რესპუბლიკის პრიორიტეტის დოკუმენტი 2024-2027 წწ., რომელიც წარედგინა აფხაზეთის ავტონომიური რესპუბლიკის მთავრობას;
· მხარჯავი დაწესებულებების მიერ აგვისტოს თვეში მოწოდებული საბიუჯეტო განაცხადების საფუძველზე „აფხაზეთის ავტონომიური რესპუბლიკის 2024 წლის რესპუბლიკური ბიუჯეტის შესახებ“ აფხაზეთის ავტონომიური რესპუბლიკის  კანონის პროექტი;
· კანონპროექტი ,,აფხაზეთის ავტონომიური რესპუბლიკის 2024 წლის რესპუბლიკური ბიუჯეტის შესახებ”, რომელიც წარედგინა აფხაზეთის ავტონომიური რესპუბლიკის მთავრობას მიმდინარე წლის 25 ოქტომბერს, ხოლო მეორე წარდგენა - 2023 წლის 4 დეკემბერს, რომელიც დამტკიცდა 2023 წლის 13 დეკემბერს; გამოქვეყნების თარიღი 14.12.2023 წ. საკანონმდებლო მაცნეს ვებ-გვერდზე https://www.matsne.gov.ge/; დოკუმენტის №18-ს;  ძალაშია 01.01.2024 წლიდან.

საანგარიშო პერიოდში „აფხაზეთის ავტონომიური რესპუბლიკის 2023 წლის რესპუბლიკური ბიუჯეტის შესახებ“ აფხაზეთის ავტონომიური რესპუბლიკის კანონში  განხორციელდა  ცვლილებების სამი პროექტი (საკანონმდებლო მაცნე  ვებ-გვერდი https://www.matsne.gov.ge/):

· I ცვლილება - მიღების თარიღი – 10.05.2023, ძალაში შესვლის თარიღი - 15.05.2023, გამოქვეყნების თარიღი - 17.05.2023, დოკუმენტის №11-ს.

· II ცვლილება - მიღების თარიღი – 09.08.2023, ძალაში შესვლის თარიღი - 10.08.2023, გამოქვეყნების თარიღი - 10.08.2023, დოკუმენტის №15-რს.

· III ცვლილება - მიღების თარიღი – 13.10.2023, ძალაში შესვლის თარიღი - 13.10.2023, გამოქვეყნების თარიღი - 16.10.2023, დოკუმენტის №16-ს.

განხორციელებული ცვლილებების საფუძველზე შეტანილ იქნა დაზუსტებული კვარტალური ასიგნებების მონაცემები ბიუჯეტის მართვის ელექტრონულ სისტემაში (www.ebudjet.ge). ასევე, აისახა სახელმწიფო ხაზინის ელექტრონული მომსახურების სისტემაში (etreasury.ge).

2023 წლის დეკემბერში მხარჯავ დაწესებულებებთან გადაიგზავნა წერილები 2024 წლის ბიუჯეტის კვარტალური განწერის თაობაზე.

მხარჯავი დაწესებულებებიდან მიღებული წერილების საფუძველზე ბიუჯეტის გეგმაში შეტანილ იქნა კორექტირები და ბიუჯეტის მართვის ელექტრონულ სისტემაში (www.ebudjet.ge) აისახა  354 ცნობა.
საანგარიშო პერიოდში შესრულდა აფხაზეთის ავტონომიური რესპუბლიკის მთავრობის თავმჯდომარის 32 ბრძანება სარეზერვო ფონდიდან თანხის გამოყოფის შესახებ.
სახაზინო დეპარტამენტის მიერ საანგარიშო პერიოდში:
· დეპარტამენტის მიერ ყოველდღიურად წარმოებდა აფხაზეთის ავტონომიური რესპუბლიკის  რესპუბლიკური ბიუჯეტის დაფინანსებაზე მყოფი ორგანიზაციების გადასახდელების დაფინანსება და მხარჯავი ორგანიზაციების კონსულტაცია ფინანსურ ანგარიშგებებთან დაკავშირებით.
სულ 2023 წელს:
	ვალდებულება/განაცხადი

	დამტკიცებული
	5362

	დაწუნებული
	79

	საგადახდო მოთხოვნა

	დამტკიცებული
	35568

	დაწუნებული
	287


· საქართველოს სახელმწიფო აუდიტის სამსახურს მიეწოდებოდა ყოველკვარტალური ინფორმაცია ბიუჯეტის დეტალური ხარჯების შესახებ ნაზარდი ჯამით. ასევე, საბიუჯეტო დეპარტამენტს, მოთხოვნისამებრ, მიეწოდა შემოსულობებისა და ხარჯების შესახებ ინფორმაცია;
· დამატებითი საბიუჯეტო შემოსულობის მობილიზების მიზნით ყოველდღიურად ხორციელდებოდა აფხაზეთის ავტონომიური რესპუბლიკის რესპუბლიკური ბიუჯეტის კუთვნილი და ხაზინის განკარგულებაში არსებული ფულადი სახსრების კონტროლი, თავისუფალი ფულადი სახსრების კომერციულ ბანკში გადატანა და, საჭიროებისამებრ, ხაზინის ანგარიშზე დაბრუნება. 2023 წელს დეპოზიტზე დარიცხული პროცენტის სახით შემოსავალმა შეადგინა 643 241,02 ლარი;
· ყოველდღიურად წარმოებდა აფხაზეთის ავტონომიური რესპუბლიკის რესპუბლიკური ბიუჯეტის, საქართველოს საბიუჯეტო კოდექსით განსაზღვრული აფხაზეთის ავტონომიური რესპუბლიკის საჯარო სამართლის იურიდიული პირების და არასამეწარმეო (არაკომერციული) იურიდიული პირების ბიუჯეტების შემოსულობების, გადასახდელების და ნაშთის ცვლილების აღრიცხვა;
· ყოველთვიურად ხორციელდებოდა აფხაზეთის ავტონომიური რესპუბლიკის რესპუბლიკური ბიუჯეტის დაფინანსებაზე მყოფი მხარჯავი დაწესებულებების მიერ გადახდილი საშემოსავლო გადასახადის და რესპუბლიკურ ბიუჯეტში ჩარიცხვის შემოწმება;
· დამუშავდა 2022 წლის წლიური ფინანსური ანგარიშგებები. გამოვლენილ იქნა ყველა უწყების ფინანსური ანგარიშგებების წარდგენის ვადების დარღვევა;

· მხარჯავი დაწესებულებების მიერ წარმოდგენილი ფინანსური ანგარიშების დამუშავების საფუძველზე, მომზადდა აფხაზეთის ავტონომიური რესპუბლიკის ბიუჯეტის დაფინანსებაზე მყოფი ორგანიზაციების 2022 წლის წლიური კონსოლიდირებული (ნაერთი) ფინანსური ანგარიშგება და ახსნა-განმარტებითი ბარათი, რომელიც გადაეგზავნა სახელმწიფო აუდიტის სამსახურს და საქართველოს ფინანსთა სამინისტროს სახაზინო სამსახურს.
2023 წლის იანვარ-თებერვალში მომზადდა ცვლილებები აფხაზეთის ა/რ ფინანსთა და ეკონომიკის სამინისტროს სააღრიცხვო პოლიტიკაში. ვინაიდან 2022 წელს საქართველოს ფინანსთა მინისტრის ბრძანებების შესაბამისად, განხორციელდა ცვლილებები ნორმატიულ აქტებში, აუცილებელი გახდა ცვლილებების შეტანა აფხაზეთის ა/რ ფინანსთა და ეკონომიკის სამინისტროს სააღრიცხვო პოლიტიკაში და სააღრიცხვო პოლიტიკის N2 დანართში (სამუშაო ანგარიშთა გეგმა), კერძოდ, ცვლილებებს დაექვემდებარა მოქმედი სააღრიცხვო პოლიტიკის N25, N86, N91, N97, N102, N115 და N125 და N140 მუხლები.

სახაზინო დეპარტამენტის ჩართულობით:

· მომზადდა აფხაზეთის ავტონომიური რესპუბლიკის ერთიანი სააღრიცხვო პოლიტიკა, რომელიც ხელს შეუწყობს აფხაზეთის ავტონომიური რესპუბლიკის საბიუჯეტო ორგანიზაციებში ბუღალტრული აღრიცხვისა და ანგარიშგების პროცესში ერთიანი პრინციპებისა და მიდგომების გამოყენებას, რაც, თავის მხრივ, გააიოლებს საიმედო ინფორმაციის მომზადებასა და მიწოდებას როგორც შიდა, ასევე გარე მომხმარებლებისათვის;
· გაფორმდა ახალი ხელშეკრულება სს „თიბისი ბანკთან“ და გატარდა შესაბამისი ღონისძიებები.
საფინანსო დეპარტამენტმა თავისი ფუნქცია-მოვალეობების ფარგლებში, სტანდარტების შესაბამისად შეადგინა სამინისტროს 2022 წლის ფინანსური ანგარიშგება და ასევე, სამინისტროსა და მის სისტემაში შემავალი სუბიექტების (სსიპ–ები და ა(ა)იპ)  2022 წლის წლიური კონსოლიდირებული (ნაერთი) ბალანსი. მომზადდა სამინისტროს საშუალოვადიანი სამოქმედო გეგმისა და პროგრამების საშუალოვადიანი ბიუჯეტის (2024–2027წ.წ.) პროექტი თანდართული ფორმების მიხედვით, ასევე სამინისტროს 2024 წლის საბიუჯეტო განაცხადის პროექტი. საფინანსო დეპარტამენტმა საქართველოს სახელმწიფო ხაზინის ელექტრონულ მომსახურების სისტემაში (https://www.etreasury.ge) დაარეგისტრირა:
· 85 ხელშეკრულება;

· 162 ვალდებულება;

· 420 პირველადი დოკუმენტი;

· 647 ინვოისი;

· 1809 საგადახდო მოთხოვნა;

· შრომის ანაზღაურების 70 უწყისი;

· მივლინების 41 დოკუმენტი. 
დოკუმენტბრუნვის ელექტრონულ სისტემაში (https://edocument.ge) დაფიქსირდა და შესრულდა 277 დოკუმენტი.
2023 წლის განმავლობაში სახელმწიფო შესყიდვების სააგენტოს CMR მოდულში აიტვირთა, დარეგისტრირდა და შესრულდა კანონმდებლობით გათვალისწინებულ ვადებში 114 ხელშეკრულება და 4 ხელშეკრულებასთან გათანაბრებული დოკუმენტი, ასევე ხელშეკრულებების  თანმდევი დოკუმენტები (ინტერესთა კონფლიქტი, მიღება-ჩაბარება, სასაქონლო ზედნადები, საგადასახადო ანგარიშფაქტურა და საგადახდო მოთხოვნა).  კერძოდ: 
· 8 ხელშეკრულება წლიური სახელმწიფო შესყიდვების შესახებ ჯამში 18414 ლარის ოდენობით;
· 6 ხელშეკრულება წლიური კონსოლიდირებული ტენდერის სახელმწიფო შესყიდვების შესახებ ჯამში 55418,83 ლარის ოდენობით;

· წლიურ ხელშეკრულებასთან გათანაბრებული 1 დოკუმენტი ჯამში 7200 ლარის ოდენობით;
· ხელშეკრულებასთან გათანაბრებული 3 დოკუმენტი ჯამში 800 ლარის ოდენობით;

· სახელმწიფო შესყიდვების შესახებ 87 ერთჯერადი ხელშეკრულება ჯამში 58 184,85 ლარის ოდენობით;
· სახელმწიფო შესყიდვების შესახებ კონსოლიდირებული ტენდერის  6 ერთჯერადი ხელშეკრულება ჯამში 5963,70 ლარის ოდენობით;
· აფხაზეთის ა/რ ფინანსთა და ეკონომიკის სამინისტროსა და სლოვაკეთის საერთაშორისო განვითარების თანამშრომლობის სააგენტოს შორის 2022 წლის 21 ივნისს გაფორმებული მცირე საგრანტო ხელშეკრულების (NSAMR/2022/SG/01/01GE) პირობების შესაბამისად, სამინისტროს მიერ გამოცხადდა და 26789 ლარზე შედგა აუქციონის გარეშე ელექტრონული ტენდერი მეორადი სატვირთო სატრანსპორტო საშუალებაზე, გაფორმდა 5 გამარტივებული ხელშეკრულება  8791 ლარზე და 1 კონსოლიდირებული ტენდერის სატენდერო კომისიის 2023 წლის N2061 თანხმობით (N2061 - საწვავის შესყიდვა გამარჯვებული მიმწოდებლისგან, ’’აგაი’’ სისტემის გარეშე) 3670,40 ლარზე.
შიდა აუდიტის დეპარტამენტის მიერ განხორციელდა შემდეგი აქტივობები:
· ,,სახელმწიფო შიდა ფინანსური კონტროლის შესახებ“ საქართველოს კანონის შესაბამისად, შემუშავდა 2022 წლის განმავლობაში შიდა აუდიტის დეპარტამენტის მიერ გაწეული საქმიანობის შესახებ წლიური ანგარიში, რომელიც კანონმდებლობით დადგენილი ვადების დაცვით წარედგინა მინისტრს და ჰარმონიზაციის ცენტრს;
· განხორციელდა შპს ,,აფხაზეთიდან იგპ-თა ჯვარის ამბულატორიის“ და შპს ,,დევნილთა საოჯახო მედიცინის ცენტრ - დიოსკურიას“ შესაბამისობის აუდიტი;

· 2023 წლის ნოემბრის თვეში დაიწყო ა(ა)იპ „საერთაშორისო ინიციატივა განვითარებისა და თანადგომისთვის“ შესაბამისობის აუდიტი;

· მიერ 2021-2022 წლებში სსიპ ,,პროგრამებისა და სერვისების სააგენტოსა“ და სამინისტროს საქვეუწყებო დაწესებულება – აგრარულ საკითხთა დეპარტამენტის შესაბამისობის აუდიტორული შემოწმებების შედეგად გაცემული რეკომენდაციების შესრულების მდგომარეობის შემოწმების უზრუნველსაყოფად, 2023 წელს დასრულდა რეკომენდაციების შესრულების მონიტორინგი სსიპ ,,ეკონომიკური პროგრამების სააგენტოში“, შემუშავებულია მონიტორინგის ანგარიშის პროექტი და მონიტორინგის ობიექტთან მიმდინარეობს ანგარიშში ასახული საკითხების განხილვა/შეჯერება. 

· დეპარტამენტი, საკონსულტაციო მანდატის ფარგლებში აქტიურად იყო ჩართული სამინისტროში ფინანსური მართვისა და კონტროლის სისტემის ჩამოყალიბების პროცესში;

· სამინისტროს მენეჯმენტთან კონსულტაციისა და კოორდინაციის პირობებში, განხორციელდა 2023 წლის სამოქმედო გეგმის კორექტირება;

· დეპარტამენტი ჩართული იყო სახელმწიფო აუდიტის სამსახურის მიერ გაცემული რეკომენდაციების შესრულების სამოქმედო გეგმის მომზადებისა და რეკომენდაციების შესრულების მონიტორინგის ელექტრონულ სისტემაში (https://aris.sao.ge/) ატვირთვის პროცესში. აღსანიშნავია, რომ შიდა აუდიტის დეპარტამენტის მონაწილეობითა და უფლებამოსილებების ფარგლებში პროცესის ორგანიზების ფარგლებში, სამინისტროსადმი და სამინისტროს სისტემაში შემავალი სსიპ ,,ეკონომიკური პროგრამების სააგენტოსადმი“ გაცემული რეკომენდაციების შესრულების უზრუნველსაყოფად ელექტრონულ სისტემაში აიტვირთა შესაბამისი დოკუმენტაცია და სამივე რეკომენდაციას მიენიჭია სტატუსი ,,შესრულებულია“.

· შემუშავებულ იქნა 2024-2026 წლების სტრატეგიული გეგმა და 2024 წლის სამოქმედო გეგმა.

საანგარიშო პერიოდში დეპარტამენტმა ჩაატარა შპს ,,აფხაზეთიდან იგპ-თა ჯვარის ამბულატორიის“ მიერ 2021 წლის განმავლობაში განხორციელებული საქმიანობის შესაბამისობის აუდიტი. აუდიტის შედეგად, სახელმწიფო შესყიდვების განხორციელებისა და სამედიცინო პროდუქციის მიღება-ხარჯვის პროცესში გამოიკვეთა შესაძლო არამართლზომიერი/არაკეთილსინდისიერი ქმედების ნიშნები. ზემოაღნიშნულის გათვალისწინებით, შესაბამისი ინფორმაცია/დოკუმენტაცია სამინისტროს მიერ გადაგზავნილია საქართველოს გენერალურ პროკურატურაში. სამართალდამცავი უწყების მიერ აღძრულია სისხლის სამართლის საქმე და მიმდინარეობს გამოძიება.

1.4 ფინანსური მართვისა და კონტროლის სისტემის დასანერგად განხორციელებული აქტივობები

სამინისტროს მიერ 2022 წლიდან ხორციელდება აქტივობები ფინანსური მართვისა და კონტროლის სისტემის დასანერგად. FMC-ის მიზნების გათვალისწინებით და სამინისტროში დამატებითი კონტროლის მექანიზმების დანერგვის უზრუნველსაყოფად 2023 წელს შეიქმნა სამუშაო ჯგუფი და მოწვეულ იქნა შესაბამისი ცოდნისა და გამოცდილების მქონე სპეციალისტი (შრომითი ხელშეკრულებით დასაქმებული პირი), რომელთა თანამშრომლობითა და ჩართულობით შემუშავებულ იქნა შემდეგი დოკუმენტები:

ა) სამინიტროს რისკის მართვის პოლიტიკა; 
ბ) სამინისტროს სტრუქტურული ქვედანაყოფების რისკების რეესტრი;

გ) ადამიანური რესურსების მართვის პოლიტიკა;

დ) ადამიანური რესურსების მართვის სტრატეგიის დოკუმენტი;

ე) ეთიკის კოდექსი;

ვ) სამინისტროს სამოტივაციო პოლიტიკის და კარიერული განვითარების სახელმძღვანელო; 

ვ) სახელმწიფო შესყიდვების განხორციელების წესი.
1.5 ტრენინგები/სამუშაო ჯგუფებში/კომისიაში მონაწილეობა                                                                                

სამინისტროს ერთ-ერთი პრიორიტეტულ მიმართულებას წარმოადგენდა ადამიანური კაპიტალის/სამუშაო ძალის  გაძლიერება. 
წლიური ბიუჯეტი - 4 900 ლარი, ფაქტიური შესრულება - 4050 ლარი (გეგმის 82,7%).

საანგარიშო პერიოდში სამინისტროს თანამშრომლები, კვალიფიკაციის ამაღლების მიზნით, მონაწილეობას იღებდნენ სხვადასხვა ორგანიზაციების მიერ დაგეგმილ ტრენინგებში/სემინარებში, მათ შორის:
· ტრენინგი ,,გარემოსდაცვითი პასუხისმგებლობის სისტემის შესახებ“ (ორგანიზატორი - საქართველოს გარემოს დაცვის და სოფლის მეურნეობის სამინისტრო, საზღაურის გარეშე) - 1 თანამშრომელი;
· ტრენინგი ,,ევროკავშირის ინსტიტუციონალური მოწყობა; ევროკავშირის გადაწყვეტილების მიღების პროცედურები და ევროკავშირის ინსტიტუტების როლი ამ პროცესში“(ორგანიზატორი - იუსტიციისა და სამოქალაქო ინტეგრაციის საკითხებში აფხაზეთის ავტონომიური რესპუბლიკის მინისტრის აპარატი და სამხრეთ კავკასიაში ევროპის საჯარო სამართლის ორგანიზაციის რეგიონული წარმომადგენლობა (EPLO) – 2 თანამშრომელი;
· სემინარი ,,შრომითი უსაფრთხოების გენდერული ასპექტები“ (ორგანიზატორი - საქართველოს პროფესიული კავშირების გაერთიანება და ამერიკის სოლიდარობის ცენტრი, საზღაურის გარეშე) - 1 თანამშრომელი;
· სემინარი ,,ქალთა შრომითი უფლებები: დისკრიმინაციის აკრძალვა და აღსრულების მექანიზმები“ (ორგანიზატორი - საქართველოს პროფესიული კავშირების გაერთიანება, საზღაურის გარეშე) - 2 თანამშრომელი;
· სემინარი ,,სოციალური დიალოგი და შრომითი ურთიერთობები“ (ორგანიზატორი - საქართველოს პროფესიული კავშირების გაერთიანება და ამერიკის სოლიდარობის ცენტრი) – 2 თანამშრომელი;
· ვირტუალური კურსი Inclusive Growth (ორგანიზატორი - საქართველოს ფინანსთა სამინისტროს აკადემია საერთაშორისო სავალუტო ფონდის ინსტიტუტთან თანამშრომლობით) – 1 თანამშრომელი;
· ტრენინგი ევროკომისიისა და მსოფლიო ბანკის „ეკონომიკური მმართველობის და ფისკალური ანგარიშვალდებულების“ პროექტის (EGFAP) ფარგლებში IPSAS სტანდარტების ძირითადი პრინციპებისა და IPSAS  in apox პლატფორმის გამოყენებასთან დაკავშირებით (ორგანიზატორი - საქართველოს ფინანსთა სამინისტროს აკადემია, აფხაზეთის ა/რ ფინანსთა და ეკონომიკის სამინისტროს სამინისტროს სახაზინო დეპარტამენტთან თანამშრომლობით, საზღაურის გადახდის გარეშე) – 5 თანამშრომელი.
სამინისტროს თანამშრომლებმა გაიარეს საბაზო სასწავლო პროგრამები:

· ,,მოხელის მენეჯერულის უნარები (ორგანიზატორი - საქართველოს საქართველოს ფინანსთა სამინისტროს აკადემია) - 2 თანამშრომელი;
· საბაზისო პროგრამები ,,მოხელის მენეჯერული უნარები“ და პიროვენული და პროფესიული კომპეტენციის კურსი“ - (ორგანიზატორი - საქართველოს საქართველოს ფინანსთა სამინისტროს აკადემია) - 4 თანამშრომელი.
სამუშაო ჯგუფები:

· საქართველოს საგარეო საქმეთა სამინისტროს ახალგაზრდა ელჩების პროგრამა - კომისიის წევრი - 1 თანამშრომელი (მინისტრის მოადგილე).
· სატყეო პროგრამის განახლება (საქართველოს გარემოს დაცვისა და სოფლის მეურნეობის სამინისტრო) – 1 თანამშრომელი;   
· კლიმატის ცვლილების სექტორული გეგმის შემუშავება (ტყის სექტორი, სოფლის მეურნეობა, ენერგეტიკა, ნარჩენების მართვა) - (საქართველოს გარემოს დაცვისა და სოფლის მეურნეობის სამინისტრო) – 1 თანამშრომელი;
· ბიომრავალფეროვნების კანონის შემუშავება - (საქართველოს გარემოს დაცვისა და სოფლის მეურნეობის სამინისტრო) – 1 თანამშრომელი;  
· წყლის რესურსების ინტეგრირებული მართვის შემუშავება (საქართველოს გარემოს დაცვისა და სოფლის მეურნეობის სამინისტრო) – 1 თანამშრომელი. 
2. აფხაზეთის ავტონომიური რესპუბლიკის 2023 წლის რესპუბლიკური ბიუჯეტის ფინანსური მაჩვენებლები
„აფხაზეთის ავტონომიური რესპუბლიკის 2023 წლის რესპუბლიკური ბიუჯეტის შესახებ“ კანონით, რესპუბლიკური ბიუჯეტის ასიგნებებმა შეადგინა 28 695 341 ლარი, ხოლო  საკასო შესრულებამ – 28 305 245 ლარი, რაც გეგმის 98,6 %-ია (აუთვისებელი თანხა – 390 096 ლარი). 

2023 წელს წლის განმავლობაში პროგრამული ბიუჯეტის გეგმამ შეადგინა 7 940 327 ლარი, რაც ბიუჯეტის წლიური ასიგნებების მთლიანი მოცულობის 28,0%-ია. 
2023 წლის რესპუბლიკური ბიუჯეტის:

· ფაქტიურმა შემოსულობებმა შეადგინა 28 746 668 ლარი, მათ შორის:

· საშემოსავლო გადასახადი - 13 650 118  ლარი;
· გრანტები - 14 426 977 ლარი. აქედან:
· უცხო სახელმწიფოთა მთავრობებიდან მიღებული გრანტები - 26 977 ლარი;
· სხვა დონის სახელმწიფო ერთეულებიდან მიღებული გრანტები - 14 400 000 ლარი.
· სხვა შემოსავლები - 653 703 ლარი. აქედან:
· შემოსავლები საკუთრებიდან - 643 340 ლარი (მ.შ. პროცენტები - 643 241 ლარი, რენტა - 99 ლარი);

· საქონლისა და მომსახურების რეალიზაციიდან - 7 100 ლარი (მ.შ. სამხედრო სავალდებულო სამსახურის გადავადების მოსაკრებელი  - 4 800 ლარი,  არასაბაზრო დაწესებულების ერთჯერადი და შემთხვევითი გაყიდვები - 2 300 ლარი);

· ტრანსფერები, რომლებიც სხვაგან არ არის კლასიფიცირებული - 3 262 ლარი.

· არაფინანსური აქტივების კლება - 15 870 ლარი. აქედან:
· შემოსულობა სახელმწიფო საცხოვრებელი შენობების გაყიდვიდან, რომელიც ავტონომიური რესპუბლიკების სარგებლობაშია - 10 ლარი;

· შემოსულობა ავტონომიური რესპუბლიკების საკუთრებაში არსებული სატრანსპორტო საშუალებების გაყიდვიდან - 15 860 ლარი.

· გადასახდელების საკასო შესრულებამ შეადგინა 28 305 245 ლარი.

2023 წლის დასაწყისში ნაშთმა შეადგინა - 595 738 ლარი, ხოლო საანგარიშო პერიოდის ბოლოს ნაშთმა შეადგინა 1 037 161 ლარი.

ცხრილი N 1 აფხაზეთის ავტონომიური რესპუბლიკის 2023 წლის რესპუბლიკური ბიუჯეტის ფინანსური მაჩვენებლები

ლარი

	დასახელება
	2023 წ. წლიური დაზუსტ. გეგმა 
	2023 წ. წლიური ფაქტიური შესრულება 
	სხვაობა +/- (ფაქტიური-დაზუსტ.)
	შესრულება%-ში

	შემოსულობები
	28 100 000
	28 746 668
	646 668
	102,3

	· გადასახადები
	13 100 000
	13 650 118
	550 118
	104,0

	· გრანტები
	14 400 000
	14 426 977 
	26 977
	100,1

	· სხვა შემოსავლები
	600 000
	653 703
	53 703
	109,0

	· არაფინანსური აქტივების კლება 
	-
	15 870
	15 870
	-


ცხრილი N 2 აფხაზეთის ავტონომიური რესპუბლიკის 2023 წლის წლიური რესპუბლიკური ბიუჯეტის გადასახდელების მაჩვენებლები

ლარი

	დასახელება
	2023 წ. წლიური დაზუსტ.გეგმა
	2023 წ. წლიური  ფაქტ. შესრულება
	სხვაობა +/-
(ფაქტიური-დაზუსტ.) 
	შესრულება

%-ში

	გადასახდელები
	28 695 341
	28 305 245
	390 095
	      98,6

	ხარჯები
	28 313 418
	27 926 398
	387 019
	98,6

	· შრომის ანაზღაურება
	11 912 342
	11 870 505
	41 837
	99,6

	· საქონელი და მომსახ.
	4 849 087
	4 654 835
	194 252
	96,0

	· სუბსიდია
	7 444 129
	7 401 421
	42 707
	99,4

	· გრანტები
	24 680
	24 680
	-
	100.0

	· სოც. უზრუნველყოფა
	2 788 361
	2 707 863
	80 498
	97,1

	· სხვა ხარჯები
	1 294 819
	1 267 094
	27 725
	97,9

	არაფინანსური აქტ. ზრდა
	381 923
	378 847
	3 076
	99,2


„აფხაზეთის ავტონომიური რესპუბლიკის 2023 წლის  წლიური რესპუბლიკური ბიუჯეტის შესახებ“ კანონით, აფხაზეთის ა/რ ფინანსთა და ეკონომიკის სამინისტროს და მის სისტემაში შემავალი ორგანიზაციების წლიური დაზუსტებული გეგმა განისაზღვრა 4 344 770 ლარით. აღნიშნული სახსრებიდან  საანგარიშო პერიოდში  საკასო შესრულებამ შეადგინა      4 310 349 ლარი, რაც წლიური გეგმის 99,2 %-ია (აუთვისებელი თანხა – 34 421 ლარი). 

2023 წლის  პროგრამული ბიუჯეტის გეგმამ შეადგინა 583 560 ლარი, რაც აფხაზეთის ა/რ ფინანსთა და ეკონომიკის სამინისტროს  და მის სისტემაში შემავალი წლიური ასიგნებების მთლიანი მოცულობის 13,4%-ია, ხოლო პროგრამული ბიუჯეტის საკასო შესრულებამ საანგარიშო პერიოდში შეადგინა 568 969 ლარი, რაც მთლიანი შესრულების 13,2%-ია (აუთვისებელი თანხა - 14 591 ლარი). განხორციელდა დევნილების პრობლემებზე ორიენტირებული 5 პროგრამა და 6 ქვეპროგრამა:
· ,,პროგრამა „ეკონომიკური საქმიანობის მხარდაჭერა“
· „დევნილთა სამეწარმეო საქმიანობის გაძლიერება“
· „სასოფლო-სამეურნეო და ენდემური კულტურების წარმოების მხარდაჭერა“

· პროგრამა „ეკონომიკური სერვისების მიწოდება“
· „დასაქმების ხელშეწყობა“
· „ეკონომიკური საქმიანობის მომსახურეობა“
· „ეკონომიკური მომსახურეობა აფხაზეთის ოკუპირებულ ტერიტორიაზე“
· „ინფრასტრუქტურული პროექტების მომზადების მომსახურეობა“
· პროგრამა ,,ოკუპირებული აფხაზეთის ტერიტორიაზე განთავსებული სახელმწიფო უძრავი ქონების საკადასტრო აღწერა“
· ,,აფხაზეთის ქონების გაკარგვისა და საწარმოთა მართვის სააგენტოს მართვაში არსებული კერძო სამართლის იურიდიული პირების (შპს) მარკეტინგული მომსახურება“
· პროგრამა „სინერგია - პროექტების თანადაფინანსება აფხაზეთიდან დევნილი და გამყოფ ხაზს მიღმა მცხოვრები მოსახლეობის კეთილდღეობისათვის“.
3. 2023 წელს ეკონომიკის დარგში განხორციელებული საქმიანობები
სამინისტრო, კომპეტენციის ფარგლებში, აქტიურ საქმიანობას ეწეოდა სოციალურ-ეკონომიკური პროექტების შემუშავების, ბენეფიციარების კონსულტირებისა და მათთვის საგრანტო წინადადებების მომზადების, სტატისტიკური ინფორმაციების დამუშავების, სხვადასხვა ანალიტიკური მასალების მომზადებისა და სხვა მიმართულებით. საქართველოს რეგიონებში განსახლებულ დევნილებს მუდმივად მიეწოდებოდათ ინფორმაცია სამინისტროს მიერ გამოცხადებული პროგრამებისა და პროექტების შესახებ. 

3.1. ბიზნეს სექტორის ხელშეწყობა
სტარტაპებისა და არსებული ბიზნესების განვითარების ხელშეწყობის მიზნით, საქმიანობა ხორციელდებოდა რამდენიმე მნიშვნელოვანი კომპონენტის ფარგლებში:

· საგრანტო შესაძლებლობების მოძიება - ყოველდღიურ რეჟიმში, სხვადასხვა პლატფორმების გამოყენებით, მიმდინარეობდა ახალი საგრანტო და ტექნიკური დახმარების შესაძლებლობების მოძიება იგპ-ებისთვის, რომლებიც დაინტერესებული იყვნენ ახალი ბიზნესის ან/და არსებული ბიზნესების განვითარებით. ინფორმაცია საგრანტო პროგრამის შესახებ სხვადასხა საშუალებით, მათ შორის, პირადი კონტაქტებით, ელექტრონული ფოსტით, დევნილთა წარმომადგენლობის მეშვეობით,  მიეწოდებოდა მიზნობრივ ბენეფიციარებს. აგრეთვე, სოფ. რუხში მდებარე აფხაზეთის საკონსულტაციო ცენტრს და დევნილთა სამინისტროს წარმომადგენლობებს იმერეთში, გურიაში, აჭარაში, შიდა ქართლში. 

· საგრანტო შესაძლებლობით დაინტერესება და შესაბამისი დახმარების გაწევა -  გავრცელებული ინფორმაციის საფუძველზე და დამოუკიდებლად იგპ-ების გამოხატული ინტერესების შესაბამისად, ჯამში 46 ბენეფიციარს გაეწია შესაბამისი დახმარება სხვადასხვა მიმართულებით. მათ შორის:
· სააპლიკაციო ფორმის შევსებაში - 32 დევნილს;

· საგრანტო პროგრამის განმახორციელებელთან კავშირის დამყარებაში -28 დევნილს;

· საგრანტო პროგრამით გათვალისწინებული დამატებითი დოკუმენტაციის მოძიებაში - 3 დევნილს;

· პროგრამის ფარგლებში შესაბამისი დოკუმენტაციის მოწესრიგებაში - 25 დევნილს;

· დანადგარების შერჩევაში - 3 დევნილს;

· შემსწავლელი კურსების მოძიებაში - 2 დევნილს;

· ტექნოლოგიური პროცესების გამართულ შედგენაში - 2 დევნილს.

შედეგად, 34 ბენეფიციარმა მიიღო მონაწილეობა საგრანტო პროგრამაში, საიდანაც დაკმაყოფილდა 16 განაცხადი, უარი ეთქვა 11 აპლიკანტს, ხოლო განხილვის პროცესშია 7 აპლიკანტი.

	პროგრამის/ პროექტის განმახორციელებელი ორგანიზაცია
	პროგრამის/ პროექტის დასახელება
	ბენეფიც. რა-ობა
	გაწეული  დახმარების სახე 
	შედეგი

	სსიპ „ეკონომიკური პროგრამების სააგენტო“
	„დევნილთა სამეწარმეო საქმიანობის გაძლიერება“ 
	26
	კონსულტაციის გაწევა;     

სააპლიკაციო ფორმის შევსებაში დახმარება;          

დამატებითი დოკუმენტაციის მოძიებაში დახმარება;                                პროგრამის განმახორციელებელთან კომუნიკაცია
	დაფინანსების მიღებაზე გაგზავნილია 22 განაცხადი, საიდანაც: დაფინანსებაზე დადებითი პასუხი  მიიღო 12-მა; უარყოფითი პასუხი -10-მა; 

მომავალი წლის პროგრამაში გეგმავს განაცხადის წარდგენას 4 პირი 

	სსიპ „საარსებო წყაროებით უზრუნველყოფის სააგენტო“
	„თვითდასაქმების ხელშეწყობის პროგრამა
	12
	კონსულტაციის გაწევა;     

სააპლიკაციო ფორმის შევსებაში დახმარება;          

დამატებითი დოკუმენტაციის მოძიებაში დახმარება;                                პროგრამის განმახორციელებელთან კომუნიკაცია
	დაფინანსების მიღებაზე  გაგზავნილია 10 განაცხადი , საიდანაც დადებითი პასუხი მიიღო 2-მა,  უარყოფითი  -1-მა,  განხილვის პროცესშია-7;   

მომავალი წლის პროგრამაში გეგმავს განაცხადის წარდგენას 2 პირი

	ჰუმანიტარული ცენტრი აფხაზეთი
	 
	1
	კონსულტაციის გაწევა;                                 პროგრამის განმახორციელებელთან კომუნიკაცია
	შედგა კომუნიკაცია და პროგრამის გამოცხადების მოლოდინის რეჟიმშია

	მშვიდობის ფონდი
	
	3
	ჩაუტარდათ კონსულტაცია, მიეწოდათ ინფორმაცია მშვიდობის ფონდის დაგეგმილი საგრანტო დაფინანსების შესახებ
	ელოდებიან საგრანტო კონკურსის გამოცხადებას

	USAID
	„ძლიერი სოფლის პროგრამა“
	2
	ჩაუტარდათ კონსულტაცია, მიეწოდათ ინფორმაცია მიმდინარე პროგრამების შესახებ; 

პროგრამის განმახორციელებელთან კომუნიკაცია.
	განაცხადი არ მომზადებულა

	აფხაზეთის ა/რ მთავრობა
	ერთჯერადი ფინანსური დახმარება (არაპროგრამული)
	2
	აფხაზეთის ა/რ მთავრობასთან შედგა კომუნიკაცია დახმარების გაწევის შესახებ
	დაფინანსების მიღებაზე  გაგზავნილია 2 განაცხადი. 2-ვე ბენეფიციარს გაეწია ერთჯერადი ფინანსური დახმარება

	სულ 
	46
	 
	 დაფინანსების მიღებაზე გაგზავნილია  34 განაცხადი; აქედან დადებითი პასუხი ეთქვა   16 ბენეფიციარს, უარყოფითი პასუხი -11-ს, განხილვის პროცესშია - 7. მომავალი წლის პროგრამებში გეგმავს განაცხადის შეტანას 12 პირი.


· კონსულტაციებისა და ტექნიკური დახმარების გაწევა საწარმოო პროცესში იგპ-ებისთვის და მათი ბიზნესებისთვის - საანგარიშო პერიოდის განმავლობაში კონსულტაციები  და  პრაქტიკული დახმარება გაეწია სამინისტროს სსიპ ,,ეკონომიკური პროგრამების სააგენტოს“ საგრანტო კონკურსებში გამარჯვებულ ბენეფიციარებს  ჩხოროწყუს რაიონში და ქ. თბილისში. მეწარმეებს მიეწოდათ არამარტო  ჩირისა და პასტილას წარმოების პრაქტიკული რეკომენდაციები, არამედ ადგილებზე მისვლით და ონლაინ რეჟიმში გაეწიათ დახმარება შრობის პარამეტრების დარეგულირებაში, ტექნოლოგიური პროცესების ოპტიმალურ წარმართვაში. ამჟამად აღნიშნული მეწარმეები წარმატებით ახორციელებენ საკუთარ ბიზნესს. გარდა აღნიშნულისა, სამმართველოს რეკომენდაციით, სსიპ ეკონომიური პროგრამების სააგენტოსთან შეთანხმების საფუძველზე, ერთ-ერთ ბენეფიციარს მიეწოდა შეფუთვის სერვისი, რაც დაეხმარება პროდუქციის რეკლამაში და რეალიზაციაში.
· ბიზნესის ხელშემწყობი საგრანტო პროექტის განხორციელება - სამინისტროს ერთ-ერთ პრიორიტეტულ მიმართულებას წარმოადგენდა ფინანსური საგრანტო კონკურსებში მონაწილება და შესაბამისი ფინანსური რესურსების მოძიება. აღნიშნულის ფარგლებში, 2022 წლის 21 ივნისს აფხაზეთის ა/რ ფინანსთა და ეკონომიკის სამინისტროსა და სლოვაკეთის საერთაშორისო განვითარების თანამშრომლობის სააგენტოს შორის გაფორმდა მცირე საგრანტო ხელშეკრულება (NSAMR/2022/SG/01/GE), რომელიც ეხება პროექტის ,,შეფუთვის სერვისი საოჯახო წარმოების განვითარებისათვის“ განხორციელებას.
ბიუჯეტი - 14 000 ევრო (მ.შ. 10 000 ევრო - სლოვაკეთის საერთაშორისო განვითარების თანამშრომლობის სააგენტოს, 4 000 ევრო - აფხაზეთის ა/რ ფინანსთა და ეკონომიკის სამინისტროს წილობრივი მონაწილეობა);

მიზანი - ქართლში, კახეთსა და სამეგრელოს რეგიონში მცხოვრები აფხაზეთიდან იგპ-ების საოჯახო მეურნეობების განვითარება და დასაქმების ზრდა, მცირე და საშუალო წარმოებების ხელშეწყობა და მათი შემოსავლების მატება. აგრეთვე, მეწარმეთა კვალიფიკაციის ამაღლება ხილის ჩირისა და ბაზარზე მოთხოვნადი სხვა პროდუქტების წარმოების საკითხებში. აღნიშნული, ამავდროულად, ხელს შეუწყობს ქვეყანაში ახალი სამუშაო ადგილების შექმნას.

შედეგები: 

სლოვაკეთის რესპუბლიკის საელჩოდან 2022 წლის 6 ივლისს მიღებულ იქნა პირველი ტრანში 21 343 ლარის ოდენობით, პროექტის ,,შეფუთვის სერვისი საოჯახო წარმოების განვითარებისათვის“ განსახორციელებლად, რის შემდგომაც დაიწყო მისი წინამოსამზადებელი სამუშაოები:
· პირველი 2 თვის განმავლობაში მიმდინარეობდა საინფორამციო კამპანია და შეხვედრები (მათ შორის ონლაინ) დაინტერესებულ მხარეებთან;

· პარტნიორი ორგანიზაცია სსიპ – ეკონომიკური პროგრამების სააგენტო სამეგრელო-ზემო სვანეთის რეგიონში, ზუგდიდის რაიონის სოფ. რუხში, საოკუპაციო ხაზთან მდებარე საინფორმაციო-საკონსულტაციო ცენტრის თანამშრომლების მეშვეობით, აწარმოებდა შეხვედრებს პოტენციურ ბენეფიციარებთან სერვისის მიწოდების დეტალების დაზუსტების მიზნით;

· განხორციელდა იმ იგპ-ების კონტაქტების მოძიება, რომლებიც აწარმოებენ ჩირს ან სხვა სახის პროდუქციას და საჭიროებენ შეფუთვა/დაფასოებას; 

· სისტემატურად ხორციელდებოდა პოტენციურ ბენეფიციართა დეტალური ინფორმირება პროექტით გათვალისწინებულ აქტივობათა თაობაზე და იმ სამომავლო საკითხებზე, რომლებმაც შესაძლოა დევნილებს და ადგილობრივ მოსახლეობას ხელი შეუწყონ ახალი იდეების გენერირებაში, ახალი საქმეების წამოწყებასა და ეკონომიკური მდგომარეობის გაუმჯობესებაში;
· პროექტისათვის შესასყიდ ძირითად საშუალებათა შეძენის მიზნით, მიმდინარეობდა კომუნიკაცია სხვადასხვა მწარმოებელ და სავაჭრო ორგანიზაციებთან. 
· მიმდინარე ეტაპზე, კანონმდებლობის პროცედურების დაცვით, პროექტი განსახორციელებლად გადაეცა სსიპ – ეკონომიკური პროგრამების სააგენტოს. ამ დრომდე დაახლოებით 70-მდე ბენეფიციარმა ისარგებლა შეფუთვის მობილური მომსახურებით და შესაბამისი კონსულტაციით.

· იგპ-ების ეკონომიკური გაძლიერებისა და ბიზნესების ხელშეწყობის მიზნით ახალი პროგრამების შემუშავება-დანერგვა - სამინისტროსთვის ერთ-ერთი მნიშვნელოვანი საკითხია ახალი გამოწვევებისა და საჭიროების შესაბამისი ახალი პროგრამების ინიცირება და მისი დანერგვა სსიპ-ის მეშვეობით. აღნიშნულის ფარგლებში საანგარიშო პერიოდში მომზადდა:

· პროგრამული ინიციატივა  „ენერგოეფექტური ტექნოლოგიების გავრცელება იგპ-ების სასტუმროებსა და კვების ობიექტებში“, რომლის მიზანია მასპინძლობის სექტორში მომუშავე იგპ-ების მცირე და საშუალო ზომის სასტუმროებსა და კვების ობიექტებს ენერგოეფექტური მიდგომისა და ტექნოლოგიების დანერგვაში და შესაბამისი ხარჯების შემცირებაში ხელშეწყობა. სსიპ ეკონომიკური პროგრამების სააგენტოსთან შეთანხმებით, იგეგმება აღნიშნული პროგრამის განხორციელება 2024 წლიდან;

· პროექტი „აგრარული დარგის პოპულარიზაცია აფხაზეთის №2 საშუალო სკოლაში მე-9 და მე-10 კლასის მოსწავლეებში“. აღნიშნული პროექტის განსახორციელებლად კომუნიკაცია შედგა შესაბამის სკოლასთან, ორგანიზაცია „ელკანასთან“ და ჩირების მწარმოებელ ერთ-ერთ ბენეფიციართან, რომელთა დახმარებითაც 2024 წლისთვის იგეგმება აღნიშნული პროექტის განხორციელება.
3.2. სტატისტიკა და ანალიტიკა 

საანგარიშო პერიოდში მომზადდა:
· სტატისტიკური ბიულეტენები (2022 წლის წლიური და IV კვარტლის, 2023 წლის I, II, III კვარტალი), სადაც აისახა აფხაზეთის ავტონომიური რესპუბლიკის საბიუჯეტო ორგანიზაციების და ბიზნეს სექტორის (სახელმწიფო წილით დაფუძნებული საწარმოები) ძირითადი სტატისტიკური მონაცემები;
· აფხაზეთის ა/რ მთავრობის 100%-იანი წილით შექმნილი სამედიცინო დაწესებულებების (შპს) 2022 წლის IV კვარტლის და 2023 წლის I, II, III კვარტლის სტატისტიკური ანგარიშები;
· ანგარიშები აფხაზეთის ავტონომიური რესპუბლიკის სამთავრობო სტრუქტურების მიერ 2022 წელს და 2023 წლის I კვარტალში, 6 თვესა და 9 თვეში გაწეული საქმიანობის შესახებ.
მიღებულ და დამუშავებულ იქნა აფხაზეთის ავტონომიური რესპუბლიკის საბიუჯეტო ორგანიზაციებისა და ბიზნეს საწარმოების ანგარიშები შრომის შესახებ და, შესაბამისად, მომზადდა სტატისტიკური ანგარიშები (2022 წლის წლიური და IV კვარტლის, 2023 I, II, III კვარტალი), რომლებიც წარედგინა სსიპ საქართველოს სტატისტიკის ეროვნულ სამსახურს.

საანგარიშო პერიოდში ეკონომიკური ანალიზის სამმართველოს მიერ სისტემატურად მზადდებოდა დე-ფაქტო აფხაზეთის ტერიტორიაზე მიმდინარე სოციალურ-ეკონომიკური პროცესების ანალიზი, დაიჯესტი და და საინფორმაციო მასალები. მათ შორის:
· ინფორმაცია  საქართველოდან აფხაზეთისთვის მისაწოდებელი პროდუქციის შესახებ;
· დე-ფაქტო აფხაზეთის ტურიზმის განვითარების და პრობლემების ანალიზი;
· აფხაზეთის ავტონომიური რესპუბლიკის ფინანსთა და ეკონომიკის სამინისტროში შემავალი სსიპ-ების მიერ განხორციელებული პროგრამების ანალიზი;
· ინფორმაცია დე-ფაქტო აფხაზეთში ენერგეტიკის დარგში არსებული სიტუაციის შესახებ;
· ინფორმაცია დე-ფაქტო აფხაზეთის ბიუჯეტის, საქონელბრუნვის, საბაჟო გადასახდელების შესახებ.
3.3. გარემოსდაცვითი მიმართულება


სამინისტრო აქტიურად იყო ჩართული გარემოსდაცვითი მიმართულებით გამართულ ღონისძიებებში, მათ შორის:
· განხორციელდა შეხვედრები შემდეგ საკითხებზე:
· ლანდშაფტების აღდგენის ვარიანტების, შეფასების კრიტერიუმების, ინდიკატორებისა და საჭირო მონაცემების განსაზღვრის შესახებ (ორგანიზატორი - კავკასიის რეგიონული გარემოსდაცვითი ცენტრი);

· კლიმატის ცვლილების ზემოქმედება, ადაპტაცია და დაუცველობა – გაკვეთილები ცენტრალური აზიისთვის (ორგანიზატორი - CAN EECCA);

· საავტომობილო გზების ქსელის გაუმჯობესების როლი ქვეყნის სოციალურ-ეკონიმიკურ განვითარებაში (ორგანიზატორი - სსიპ – საჯარო სამსახურის ბიურო);

· საქართველოს გარემოს დაცვისა და სოფლის მეურნეობის სამინისტროს სატყეო პროგრამის განახლებაზე;  

· საჯარო კონსულტაცია საქართველოს კლიმატის ცვლილების კანონის „მწვანე წიგნის“ შესახებ;
· წყლის რესურსების ინტეგრირებული მართვის დანერგვის მიმოხილვაში.

სამმართველოს თანამშრომლები დაესწრნენ საქართველოს გარემოს მდგომარეობის შესახებ არსებული ინფორმაციის შემაჯამებელ დოკუმენტის (2018-2021 წლების გარემოს მდგომარეობის შესახებ ეროვნული მოხსენების პროექტი) საჯარო განხილვას.
· საანგარიშო პერიოდში მომზადდა:

· მოსაზრებები საქართველოს გარემოს დაცვისა და სოფლის მეურნეობის სამინისტროს მიერ შემუშავებულ „2018-2021 წლების გარემოს მდგომარეობის შესახებ ეროვნული მოხსენების” პროექტთან დაკავშირებით;

· საქართველოს გარემოს დაცვისა და სოფლის მეურნეობის სამინისტროს მოთხოვნის შესაბამისად, ინფორმაცია აფხაზეთის ოკუპირებულ ტერიტორიაზე გარემოს დაცვისა და ეკონომიკური დარგებში არსებული მდგომარეობის შესახებ წარედგინა საქართველოს გარემოს დაცვისა და სოფლის მეურნეობის სამინისტროს და აფხაზეთის ავტონომიური რესპუბლიკის მთავრობას.

საანგარიშო პერიოდში, გარემოსდაცვითი მიმართულებით დაიგეგმა და განხორციელდა 3 ღონისძიება:

· 2023 წლის 20 ოქტომბერს, ვაშლიჯვრის სკოლაში მოსწავლეებისა და მასწავლებლების ჩართულობით ჩატარდა ხის დარგვის საერთაშორისო დღისადმი მიძღვნილი გამწვანების აქცია. აღნიშნული ღონისძიებისთვის ნერგების გადმოცემასთან დაკავშირებით ეკონომიკური დეპარტამენტის თანამშრომლებს აქტიური კომუნიკაცია ჰქონდა საქართველოს გარემოს დაცვისა და სოფლის მეურნეობის სამინისტროსთან, რომლებმაც გადმოგვცეს 50 ძირი ნერგი (10 ტუია, 20 კვიპაროსი და 20 ფიჭვი);

· 2023 წლის 27 ოქტომბერს, სამინისტროს ორგანიზებით, აფხაზეთის №3 საჯარო სკოლის მოსწავლეებისა და მასწავლებლების, ასევე აფხაზეთის ა/რ სხვადასხვა უწყებების ჩართულობით მოეწყო თბილისის ზღვის სანაპირო ზოლის დასუფთავების აქცია;
· 2023 წლის 31 ოქტომბერს, ჩატარდა შავი ზღვის დაცვის საერთაშორისო დღისადმი მიძღვნილი სტუდენტური კონფერენცია „შავი ზღვა და ბიომრავალფეროვნება“, რომლის ინიციატორი გახლავთ სამინისტრო. აღნიშნული კონფერენციის საორგანიზაციო საკითხებში სამინისტრო აქტიურად თანამშრომლობდა საქართველოს გარემოს დაცვისა და სოფლის მეურნეობის სამინისტროს სსიპ გარემოსდაცვითი ინფორმაციისა და განათლების ცენტრთან, უნივერსიტეტებთან საკონფერენციო თემების შერჩევის, სტუდენტების მონაწილეობის, ჟიურის დაკომპლექტებისა და საკონფერენციო სივრცის შერჩევის საკითხებში. დამსწრე საზოგადოებას მისასალმებელი სიტყვით მიმართა აფხაზეთის ა/რ ფინანსთა და ეკონომიკის მინისტრმა, რომელმაც ისაუბრა აფხაზეთის ტერიტორიაზე არსებულ ისეთ მწვავე ეკოლოგიურ საკითხებზე, როგორიცაა სანაპირო ზოლის აბრაზია და ნგრევა, ნაგავსაყრელები, ხე-ტყის უკანანო ჭრა და სასარგებლო წიაღისეულის საბადოების შესაბამისი ექსპლუატაციის პრობლემა. კონფერენციის მონაწილეებს გადაეცათ სამინისტროს მიერ მომზადებული ნაშრომი „აფხაზეთის ა/რ მინერალურ-რესურსული კომპლექსის ანალიზის, სისტემატიზაციისა და მნიშვნელობის შესახებ“, რომელიც გამოქვეყნდა ბროშურის სახით. აღსანიშნავია, რომ ზემოაღნიშნული ინფორმაცია და ბროშურა ითარგმნა ინგლისურ ენაზე და აფხაზეთის ა/რ მთავრობის თავმჯდომარის მიერ წარედგინა ჟენევის საერთაშორისო მოლაპარაკებების 59-ე რაუნდის მონაწილეებს.  


სამინისტროს თანამშრომლებმა კონსულტაცია გაუწიეს დევნილ ახალგაზრდებს გარემოსდაცვითი იდეების წარდგენისთვის შერიგებისა და სამოქალაქო თანასწორობის საკითხებში სახელმწიფო მინისტრის აპარატის მიერ გამოცხადებულ შესარჩევ კონკურსში „მშვიდობის ჯილდო ახალგაზრდებისთვის“ მოსაპოვებლად.

ასევე საანგარიშო პერიოდში:

· სსიპ „ეკონომიკური პროგრამების“ სააგენტოს მონაცემების საფუძველზე, სამინისტროს ეკონომიკური დეპარტამენტი ამზადებს სამინისტროს ბენეფიციარების მონაცემთა ბაზებს, სადაც ინფორმაცია დახარისხებული სახით წარმოდგენილია ბენეფიციარის  საქმიანობის, მისი ზომის, ფორმის, ადგილმდებაროების, საჭიროებებისა და სხვა საკითხების შესახებ. საანგარიშო პერიოდში სრულად მომზადდა ინფორმაცია სოფლის მეურნეობის მიმართულებით არსებულ ბენეფიციარებზე;
· აფხაზეთიდან იძულებით გადაადგილებულ მოსახლეობაში დასაქმების, მიკრო, მცირე და საშუალო ბიზნესის წამოწყების, ასევე ბიზნესის გაფართოების ხელშესაწყობად მომზადდა და სამინისტროს სოციალური გვრდითა და ვებ.გვერდის მეშვეობით გავრცელდა კვლევის კითხვარი, რომელიც მოიცავს 5 ძირითად სექციას:
· ზოგადი ბლოკი; 

· ბიზნესის დაწყებასთან დაკავშირებული საკითხების ბლოკი; 

· იგპ-ების ფინანური მდგომარეობის შემსწავლელი ბლოკი; 

· ინფორმაციისა და ცოდნის მიღებასთან დაკავშირებული ბლოკი; 

· გარემოსდაცვილი საკითხების გათვალისწინების ბლოკი. 

აღნიშნული კვლევის ჩატარება სამინისტროს საშუალებას მისცემს გამოვლენილი საჭიროებების  შესაბამისი აქტივობების დაგეგმვაში.
· ეკონომიკური დეპარტამენტი აქტიურად იყო ჩართული სსიპ „ეკონომიკური პროგრამების სააგენტოს“ მიერ გამოცხადებული ეკონომიკურ პროგრამების სრულყოფის პროცესში. დეპარტამენტის 2 თანამშრომელი მონაწილეობდა საკონკურსო კომისიის საქმიანობაში (პროგრამების დებულებების დახვეწა, პროექტების განხილვა, ბენეფიციართა შეფასება და გამარჯვებულების გამოვლენა);

· ეკონომიკური დეპარტამენტის ინიციატივით ორჯერ მოეწყო შეხვედრა საქართველოში ჩაის კულტურული მარშრუტის შექმნასთან დაკავშირებით. აღნიშნულ საკითხზე მომზადდა კონკრეტული რეკომენდაციები, რომლებიც წარედგინა აფხაზეთის ა/რ მთავრობას, სხვა დაინტერესებულ მხარეებს;

· მოძიებულ იქნა ინფორმაცია აფხაზეთში 1993 წლამდე გამოშვებული ზოგიერთი ალკოჰოლიანი და უალკოჰოლო სასმელების რეცეპტურისა და ეტიკეტების თაობაზე მათი წარმოების შესაძლო განახლების მიზნით;

· მომზადდა დეპარტამენტის სამმართველოების ქმედუნარიანობის გაუმჯობესების ხედვა და სამოქმედო გეგმა.

4. სამინისტროს სისტემაში შემავალი სუბიექტების (სსიპ-ებისა და ა(ა)იპ–ის) მიერ 2023 წელს განხორციელებული აქტივობები
4.1. სსიპ აფხაზეთის ქონების განკარგვისა და საწარმოთა მართვის სააგენტო
სსიპ  აფხაზეთის ქონების განკარგვისა და საწარმოთა მართვის სააგენტოს საქმიანობის სფეროს საანგარიშო პერიოდში წარმოადგენდა აფხაზეთის ავტონომიური რესპუბლიკის ქონების მართვა და განკარგვა, სარგებლობაში გადაცემა, აფხაზეთის ავტონომიური რესპუბლიკის წილობრივი მონაწილეობით შექმნილ საწარმოებში პარტნიორის/აქციონერის უფლებამოსილების განხორციელება.
 წლიური ბიუჯეტი  -  399 174 ლარი, ფაქტიური შესრულება - 397 862,61 (გეგმის 99,7%). 

პროგრამული ბიუჯეტი - 64 950 ლარი, რაც წლიური ბიუჯეტის 16,3%-ია, ფაქტიური შესრულება - 64 944,75 (გეგმის 100%). 
დასაქმებული - 25 პირი (მ.შ. შტატით გათვალისწინებული 13, შტატგარეშე - 7, პროგრამებში ჩართული - 5).
საანგარიშო პერიოდში, სააგენტოს, აფხაზეთის ა/რ სხვადასხვა უწყებების მიერ, გადმოეცა ჯამურად 96211,9 ლარის მოძრავი ქონება (3 ავტოსატრანსპორტო საშუალება ჯამური ღირებულებით 62032 ლარი), ხოლო, სააგენტოს მიერ, სხვადასხვა უწყებებს გადაეცა ჯამურად 62000,5 ლარის მოძრავი ქონება (მათ შორის 12 528,6 ლარის ღირებულების ავტოსატრანსპორტო საშუალება).

სააგენტოს მუდმივმოქმედი სააუქციონო კომისიის მიერ ელექტრონული აუქციონის ფორმით აუქციონზე გატანილ იქნა სააგენტოს ბალანსზე რიცხული ქონება, კერძოდ:
· ზუგდიდის მუნიციპალიტეტის სოფ. ნაწულუკუში 21-ე ქუჩა, №10-ში მდებარე 3210 კვ. მ არასასოფლო-სამეურნეო
დანიშნულების მიწის ნაკვეთი, მასზე განთავსებული შენობა-ნაგებობა №1-ში განაშენიანების ფართი 517,54 კვ. მ (შიდა ფართი 1374,5 კვ. მ, მ.შ. I სართული 468,5 კვ. მ, II სართული 455,1 კვ. მ, III სართული 450,9 კვ. მ), №2 - განაშენიანების ფართი 3,6 კვ.მ (მიწის უძრავი ქონების) საკადასტრო კოდი: №43.10.44.406). ქონების განკარგვის მიზანს წარმოადგენდა - სასყიდლიანი იჯარის ფორმით სარგებლობაში გადაცემა 

· სსიპ აფხაზეთის ქონების განკარგვისა და საწარმოთა მართვის სააგენტოზე აფხაზეთის მთავრობის აპარატისგან შემდგომი განკარგვის მიზნით გადმოცემული სალიფტე მეურნეობის მეორადი ნაწილების კომპლექტი - ქონების გარკარგვის მიზანს წარმოადგენდა აუქციონის ფორმით საკუთრებაში გადაცემა;
· ავტომანქანა SKODA OCTAVIA - სახელმწიფო ნომრით MM-094-FF, ტრანსპორტის საიდენტიფიკაციო ნომერი TMBCK21Z8C2172933, ფერი რუხი, გამოშვების წელი 2012, საწყისი საბაზრო ღირებულება - 7300 ლარი; 
· ავტომანქანა SKODA OQTAVIA სახელმწიფო ნომრით GR527RG, ტრანსპორტის საიდენტიფიკაციო ნომერი TMBAD4NE3E0082768, ფერი თეთრი, გამოშვების წელი 2013, საწყისი საბაზრო ღირებულება- 8200 ლარი.
სააგენტოში შექმნილი მუდმივმოქმედი სააუქციონო კომისიის გადაწყვეტილების საფუძველზე ელექტრონულ აუქციონზე 2023 წელს გატანილ იქნა 2 ერთეული ავტოსატრანსპორტო საშუალება, რომლის აუქციონის შედეგად მიღებულმა შემოსავლებმა შეადგინა 18150 ლარი:
· ავტომანქანა SKODA OCTAVIA - სახელმწიფო ნომრით MM-094-FF, ტრანსპორტის საიდენტიფიკაციო ნომერი TMBCK21Z8C2172933, ფერი რუხი, გამოშვების წელი 2012, ფასდაკლებით საწყისი საბაზრო ღირებულება შეადგენდა - 3650 ლარს, გაყიდულ იქნა 7150 ლარად; 

· ავტომანქანა SKODA OQTAVIA სახელმწიფო ნომრით GR527RG, ტრანსპორტის საიდენტიფიკაციო ნომერი TMBAD4NE3E0082768, ფერი თეთრი, გამოშვების წელი 2013, საწყისი საბაზრო ღირებულება შეადგენდა - 8200 ლარს, გაიყიდა 11000 ლარად.
ასევე, 2023 წელს ელექტრონული აუქციონით 6 250 ლარად აფხაზეთის სავაჭრო-სამრეწველო პალატის მიერ გაყიდულ იქნა ავტომანქანა FORD FOCUS, გამოშვების წელი 2012, სახელმწიფო ნომრით CC708CQ. 

სამივე ავტომანქანიდან შემოსული ჯამური თანხის 65% (15860 ლარი) მიმართულ იქნა აფხაზეთის რესპუბლიკურ ბიუჯეტში.
02023 წლის იანვარში დასრულდა აფხაზეთის ავტონომიური რესპუბლიკის მთავრობის 100%-იანი წილობრივი მონაწილეობით დაფუძნებული კერძო სამართლის იურიდიული პირების შპს „აფხაზეთიდან იგპ-თა ზუგდიდის პოლიკლინიკის“, შპს „აფხაზეთიდან იგპ-თა ჯვარის ამბულატორიის“ და შპს „აფხაზეთიდან იგპ-თა ხობის პოლიკლინიკის“ რეორგანიზაციის პროცესი (შერწყმა/ მიერთების ფორმით), შედეგად შპს „აფხაზეთიდან იგპ-თა ზუგდიდის პოლიკლინიკას“ შეეცვალა საფირმო სახელწოდება, ეწოდა შპს „სამედიცინო ცენტრი „დიომედი აფხაზეთი“ და მიერთებული სამეწარმეო საზოგადოებები ჩამოყალიბდნენ შპს სამედიცინო ცენტრი „დიომედი აფხაზეთის“ ფილიალებად:
· შპს „აფხაზეთიდან იგპ-თა ჯვარის ამბულატორია“ - შპს „სამედიცინო ცენტრი „დიომედი- აფხაზეთი“ ჯვარის ფილიალად;
· შპს „აფხაზეთიდან იგპ-თა ხობის პოლიკლინიკა“ - შპს „სამედიცინო ცენტრი „დიომედი - აფხაზეთი “ ხობის ფილიალად.
ასევე საანგარიშო პერიოდში:

· განხორციელდა სახელმწიფოს 100%-იანი წილობრივი მონაწილეობით დაფუძნებული შპს-ების 2022 წლის წლიური ფინანსური ანგარიშების მიღება-დამუშავება;
· მომზადდა შპს-ების საქმიანობის ამსახველი წლიური ფინანსური შედეგების ანალიზი, სადაც საანგარიშო წლის ეკონომიკური მაჩვენებლები შედარებულ იქნა გასული წლის შესაბამის პერიოდთან მიმართებაში. ანალიზში განხილული იყო მოგება-ზარალის, შემოსავლების, საწარმოთა მიერ გაწეული ხარჯებისა და სხვა მაჩვენებლების კლება-ზრდის ცვალებადობის მიზეზები;
· დამუშავდა სახელმწიფოს 100%-იანი წილობრივი მონაწილეობით დაფუძნებული საწარმოების ახალი ფინანსური ანგარიში ,,აფხაზეთის ავტონომიური რესპუბლიკის 2022 წლის სახელმწიფო საწარმოების საკასო შესრულების მაჩვენებლების შედარება შესაბამისი პერიოდის გეგმასთან“;
· მიმდინარეობდა მუშაობა 100%-იანი წილობრივი მონაწილეობით დაფუძნებული შპს-ების 2022 წლის მოგების განაწილების საკითხზე, რასთან დაკავშირებითაც საბოლოოდ მიღებულ იქნა გადაწყვეტილება მოგების სრულ რეინვესტირებასთან დაკავშირებით; 
· განხილულ იქნა შპს-ების მიერ წარმოდგენილი 2023 წლის ბიზნეს-გეგმების პროექტები, ასვე განხორციელდა ბიზნეს-გეგმებში ასახული პარამეტრების გასული საანგარიშო წლის მაჩვენებლებთან შედარება შესრულებადი ვალდებულებების სწორი დაგეგმარების მიზნით. საწარმოთა ხელმძღვანელობასთან შესაბამისი კონსულტაციის შემდგომ გეგმების პროექტებში შეტანილ იქნა კორექტირებები, რის შემდეგ ბიზნეს-გეგმების პროექტები დამტკიცდა; 
· განხორციელდა სახელმწიფოს 100%-იანი წილობრივი მონაწილეობით დაფუძნებული შპს-ების 2023 წლის პირველი კვარტლის, 6 თვისა და 9 თვის ფინანსური ანგარიშების მიღება-დამუშავება. დამუშავდა ამ პერიოდის ფინანსური საქმიანობის ამსახველი ანალიზი. ფინანსური მაჩვენებლების გაუმჯობესების მიზნით მომზადდა წინადადებები რეკომენდაციების სახით; 
· სისტემატიურად მიმდინარეობდა კონტროლი სახელმწიფოს 100%-იანი წილობრივი მონაწილეობით დაფუძნებული შპს-ების მიერ წარმოდგენილი 2023 წლის ბიზნეს-გეგმებში ასახული ვალდებულებების შესრულებაზე; 
· განხილული და მომზადებული იყო სახელმწიფოს 100%-იანი წილობრივი მონაწილეობით დაფუძნებული შპს-ების მატერიალურ-ტექნიკური ბაზის გაუმჯობესებასთან დაკავშირებული წინადადებები და რეკომენდაციები. ამ მიზნით 2022 წლის მოგება 69 453 ლარის ოდენობით სრულად იქნა რეინვესტირებული საწარმოებში. გაზრდილია ფინანსური მაჩვენებლები სააგენტოს მართვაში არსებულ სამედიცინო დაწესებულებებში. პოლიკლინიკების შემოსულობები გაზრდილია 15%-ით, სამედიცინო დაწესებულებებში მომართვიანობა გაზრდილია 32%-ით, მედ პერსონალის სახელფასო ფონდი გაზრდილია 20%-ით, საშუალო სამედიცინო პერსონალის სახელფასო ფონდი გაზრდილია 30%-ით.
ცხრილი N 3 შპს-ების 2023 წლის 9 თვის ფინანსური შედეგები

	შემოსავალი (ლარი)
	დანახარჯი (ლარი)
	მოგება (ლარი)

	2 157 601
	2 098 642
	100 220 


სახელმწიფოს 100%-იანი წილობრივი მონაწილეობით დაფუძნებული შპს-ების 2023 წლის ფინანსური მაჩვენებლები მზად იქნება მ.წ. მარტში.
სააგენტოში ხორციელდებოდა 2 მიზნობრივი პროგრამა:
· ,,სსიპ აფხაზეთის ქონების განკარგვისა და საწარმოთა მართვის სააგენტოს მართვაში არსებული კერძო სამართლის იურიდიული პირების (შპს) მარკეტინგული მომსახურება“
წლიური ბიუჯეტი  -  31 350 ლარი, ფაქტიური შესრულება - 31 344,75 ლარი (100%). 
საკუთარი სახსრებიდან დამატებით ათვისებულ იქნა 130 ლარი.
მიზანი - ციფრული მარკეტინგის დანერგვა და განხორციელება
შედეგი - პოლიკლინიკების ცნობადობის ზრდისთვის დაიგეგმა სამედიცინო აქტივობების ციკლი #თქვენიჯანრმთელობისთვის. უფასო სამედიცინო აქტივობების ციკლის #თქვენიჯანმრთელობისთვის ფარგლებში გაიმართა 9 სამედიცინო აქცია სააგენტოს მართვაში არსებულ სამედიცინო დაწესებულებებში თბილისში, ქუთაისში, წყალტუბოში,ზუგდიდსა და ფოთში, სადაც  აფხაზეთიდან დევნილ 1500-ზე მეტ ბენეფიციარს გაეწია უფასო სამედიცინო მომსახურება. 
პოლიკლინიკების ცნობადობის ზრდისთვის დაიგეგმა სამედიცინო აქციები, რომლებიც ეტაპობრივად სთავაზობდნენ პოლიკლინიკის ვიზიტორებს ფასდაკლებებს სხვადასხვა კონსულტაციებსა და ინსტრუმენტალურ კვლევებზე, რის ფარგლებშიც 5000-ზე მეტმა აფხაზეთიდან დევნილმა მიიღო შეღავათიანი ან უფასო სამედიცინო კონსულტაციები. შემუშავდა მარკეტინგული კამპანია #თქვენიექიმი, რომელიც მოიცავდა სააგენტოს მართვაში არსებული სამედიცინო დაწესებულებების თანამშრომლების (წამყვანი სპეციალისტებისა და მთავარი ექთნების) ფოტო გადაღებასა და სოციალურ გვერდებზე განთავსებას. კამპანია მიზნად ისახავდა პოლიკლინიკების ცნობადობის ზრდას, საზოგადოებაში პოზიტიური ავტორიტეტის ჩამოყალიბებასა და პერსონალის შესახებ ინფორმაციის გავრცელებას. დამზადდა 50-ზე მეტი პოსტერი, შეიქმნა 10-ზე მეტი ქავერი და შემუშავდა პოლიკლინიკების ახალი ლოგოები. წლის განმავლობაში სააგენტოსა და სააგენტოს მართვაში არსებულ სამედიცინო დაწესებულებების სოციალურ გვერდებზე გავრცელების მაჩვენებელი 1,5 მილიონს გაცდა. აღსანიშნავია, რომ სოციალურ გვერდებზე გამომწერების 11% ოკუპირებულ ტერიტორიებზე არსებულ ქალაქებში რეგისტრირებული პროფილებია. თითოეული პოლიკლინიკისათვის შეიქმნა სოციალური გვერდი. მიზნობრივ ჯგუფებს სამედიცინო სერვისებთან და აქციებთან დაკავშირებით მიეწოდათ შესაბამისი ინფორმაცია. შესამჩნევად პროგრესირებადი იყო ყველა დაწესებულების სოციალურ გვერდებზე პოსტზე ჩართულობის მაჩვენებელი. პროექტის განმავლობაში შეიქმნა ათობით პოსტერი, ლოგოები და სოციალური გვერდების ქავერები, რაც მნიშვნელოვანი დეტალია საზოგადოებასთან ურთიერთობისთვის და ლაკონურად ინფორმაციის მიწოდებისთვის. შერწყმა-მიერთების პროცესთან პროპორციულად დაიწყო რებრენდინგის პროცესი, რაც გულისხმობდა ინდივიდუალურად პოლიკლინიკებისთვის ახალი ლოგოების შექმნას, რომლებიც კავშირში იქნებოდა ერთმანეთთან ბაზარზე უკეთესი პოზიციონირებისთვის. ასევე დაიხატა ლოგო სააგენტოსთვის, შეიქმნა სოციალური გვერდი, რომელიც აქტიურად მუშაობს და ზედმიწევნით ასრულებს მიზანს, რომელიც გულისხმობს საზოგადოების ინფორმირებას სააგენტოს საქმიანობებთან დაკავშირებით.
პროგრამის შემოქმედებითი ჯგუფის ინიციატივით შემუშავდა სამედიცინო ცენტრ „დიომედი +“-ს სენაკისა და ფოთის ფილიალებისთვის ფასადის ესკიზური დიზაინ-პროექტი. პოლიკლინიკების განახლებული, თანამედროვე ექსტერიერი ხელს შეუწყობს ადგილობრივ მოსახლეობაში პოზიტიური პირველადი ეფექტის მოხდენასა და გაზრდის პოლიკლინიკით დაინტერესებულთა რაოდენობას. მათ შორის პოლიკლინიკების ინფრასტრუქტურა მნიშვნელოვანი ასპექტია კერძო სადაზღვეო კომპანიების დაინტერესებისათვის.

· „ოკუპირებულ აფხაზეთის ავტონომიური რესპუბლიკის ტერიტორიაზე განთავსებული სახელმწიფო უძრავი ქონების საკადასტრო აღწერა“
წლიური ბიუჯეტი  -  33 600 ლარი, ფაქტიური შესრულება - 33 600 ლარი (100%).
მიზანი - აფხაზეთის ოკუპირებულ ტერიტორიაზე განთავსებული სახელმწიფო უძრავი ქონების რეესტრის შექმნა, პირველადი სარეგისტრაციო დოკუმენტაციის მოძიება, მათი დამუშავება და სსიპ საჯარო რეესტრის ეროვნულ სააგენტოში რეგისტრაცია შესაბამისი წესით.
შედეგი - პროგრამის ფარგლებში აფხაზეთის ოკუპირებულ ტერიტორიაზე განთავსებულ 115 სხვადასხვა სახელმწიფო უძრავ ქონებაზე განხორციელდა პირველადი სარეგისტრაციო დოკუმენტაციის მოძიება (ესპლიკაცია, ორთო ფოტო, საკადასტრო აზომვითი ნახაზი და სხვა). აქედან 60 ობიექტი დამუშავებულია ArcMap პროგრამაში შესაბამისი წესის სრული დაცვით, რაზედაც მომზადებულია საკადასტრო აზომვითი/აგეგმვითი ნახაზები.
4.2. სსიპ ეკონომიკური პროგრამების სააგენტო
სააგენტოს საქმიანობის ძირითად მიმართულებას წარმოადგენს აფხაზეთიდან იძულებით გადაადგილებული და აფხაზეთის ოკუპირებულ ტერიტორიაზე ლეგიტიმურად მცხოვრები პირების ეკონომიკური, მათ შორის აგრარული საქმიანობის წამოწყებისა და/ან გაძლიერების ხელშეწყობა როგორც მატერიალურ-ტექნიკური მხარდაჭერისა და თანადაფინანსების გზით, ასევე გარკვეული ეკონომიკური სერვისების მიწოდების მეშვეობით, აღნიშნული მიზნობრივი ჯგუფის ჩართულობისა და ინტეგტრირების ხელშეწყობა ქვეყნის მდგრად ეკონომიკურ პროცესებში. სააგენტო ზემოხსენებული მიზნების მისაღწევად თავის საქმიანობას ახორციელებს მიზნობრივი პროგრამების (ქვეპროგრამების) მეშვეობით. მიზნობრივი პროგრამების (ქვეპროგრამების) ფარგლებში შემოსული განაცხადების შეფასებისათვის, სსიპ ეკონომიკური პროგრამების სააგენტოს თავმჯდომარის N01/5, 15.02.2023წ. ბრძანებით, შეიქმნა შესაბამისი კომისია.

წლიური ბიუჯეტი  -  1 350 824 ლარი, ფაქტიური შესრულება - 1 344 383,78 (გეგმის 99,5%).

პროგრამული ბიუჯეტი - 458 610 ლარი, რაც წლიური ბიუჯეტის 34%-ია, ფაქტიური შესრულება - 457 165,94 (გეგმის 99,7%).
დასაქმებული - 83 პირი (მ.შ. შტატით გათვალისწინებული 27, შტატგარეშე - 17, პროგრამებში ჩართული - 39).
საანგარიშო პერიოდში სააგენტოში ხორციელდებოდა 2 მიზნობრივი პროგრამა, რომელთა განუყოფელ და შემადგენელ ნაწილს წარმოადგენს 6 ქვეპროგრამა, კერძოდ: 

ეკონომიკური სერვისების მიწოდება

· დასაქმების ხელშეწყობა

· ეკონომიკური საქმიანობის მომსახურეობა 

· ეკონომიკური მომსახურეობა აფხაზეთის ოკუპირებულ ტერიტორიაზე
· ინფრასტრუქტურული პროექტების მომზადების მომსახურეობა


ეკონომიკური საქმიანობის მხარდაჭერა
· დევნილთა სამეწარმეო საქმიანობის ხელშეწყობა
· სასოფლო-სამეურნეო და ენდემური კულტურების წარმოების მხარდაჭერა

· პროგრამა „ეკონომიკური სერვისების მიწოდება“ 

წლიური ბიუჯეტი - 273 440 ლარი, ფაქტიური შესრულება - 272 134,12 ლარი (99,5%). 

მიზანი - დასაქმების/თვითდასაქმების ხელშეწყობა, ძირითადად დევნილთა მიერ პროფესიული საქმიანობის წამოწყებისა და განვითარების მხარდაჭერის გზით. ასევე, მიზნობრივი ჯგუფისათვის სხვადასხვა სახის ეკონომიკური მომსახურეობისა და სერვისების გაწევა და მიწოდება. 
ქვეპროგრამები: 

· „დასაქმების ხელშეწყობა“ 
წლიური ბიუჯეტი - 76 409 ლარი, ფაქტიური შესრულება - 76 408,4 ლარი (100%). 

მიზანი - ეკონომიკური და პროფესიული საქმიანობის წამოწყებისა და განვითარების პროცესში მიზნობრივი ჯგუფის დასაქმების/თვითდასაქმების ხელშეწყობა შესაბამისი პროფესიულ-ტექნიკური აქტივებისა და, საჭიროების შემთხვევაში, პროფესიულ-ტექნიკური უნარ-ჩვევების უზრუნველყოფის გზით (არაუმეტეს 3 მატერიალურ-ტექნიკური აქტივისა ჯამური ღირებულებით მაქსიმუმ 2 500 ლარი);
შედეგი - კონკურსის საფუძველზე 79 აპლიკანტიდან კომისიამ გამოავლინა აფხაზეთიდან დევნილი 27 გამარჯვებული ბენეფიციარი, უზრუნველყოფილ იქნა მოთხოვნილი აქტივებით (სახელობო და სამშენებლო ინვენტარი; მექანიკური აგრეგატები, მათ შორის მოტობლოკები; საკერავი ნივთები, მათ შორის საკერავი მანქანები; სილამაზის და ესტეტიკური სალონებისათვის განკუთვნილი ატრიბუტები/აქსესუარები და სხვა პროფესიულ-ტექნიკური ინვენტარი). 4 ბენეფიციარი დამატებით უზრუნველყოფილ იქნა პროფესიონალ-ტექნიკური განათლებით შესაბამის დაწესებულებებში/კოლეჯებში.
· „ეკონომიკური საქმიანობის მომსახურეობა“

წლიური ბიუჯეტი - 59 431 ლარი, ფაქტიური შესრულება - 58 416,72 ლარი (98,3%). 

მიზანი - აფხაზეთიდან იგპ-თა და აფხაზეთის ოკუპირებულ ტერიტორიაზე ლეგიტიმურად მცხოვრები მოსახლეობისთვის ეკონომიკური მომსახურების გაწევა და შესაბამისი სერვისების მიწოდება რუხის საინფორმაციო-საკონსულტაციო ცენტრის „აფხაზეთი“ ჩართულობით. კერძოდ, აფხაზეთიდან იგპ-ებს გაეწია კონსულტაცია/დახმარება შემდეგი მიმართულებებით:

· აწარმოე საქართველოს ,,მცირე და მიკრო მეწარმეობის მხარდაჭერის პროგრამის’’ ფარგლებში განაცხადის შევსება/წარდგენა;

· ბიზნეს-პროექტების შედგენა და შესაძლო დაფინანსების წყაროების მოძიება;
· მიწის, ფოთლისა და წყლის შემადგენლობის მონაცემებისა და პარამეტრების გამოვლენა;
· ეკონომიკურ საკითხებთან დაკავშირებით შესაბამისი შეხვედრებისა და ღონისძიებების ორგანიზება აფხაზეთის ოკუპირებულ ტერიტორიაზე ლეგიტიმურად მცხოვრებ მოსახლეობასთან;
· დაფასოება-შეფუთვის მომსახურეობის გაწევა და სხვა.
შედეგი - რუხის საინფორმაციო-საკონსულტაციო ცენტრში აფხაზეთიდან 400-მდე იგპ-ს და ოკუპირებულ ტერიტორიაზე მცხოვრებ პირს გაეწია კონსულტაცია/დახმარება ადგილობრივ თუ საერთაშორისო პროგრამებში/პროექტებში ჩასართავად ბიზნეს-პროექტების შედგენასა და შესაძლო დაფინანსების წყაროების მოძიებაში, ასევე სხვადასხვა ეკონომიკური მომსახურეობის საკითხებთან დაკავშირებით. ასევე, რუხის საინფორმაციო-საკონსულტაციო ცენტრმა დაიწყო აფხაზეთის ა/რ ფინანსთა და ეკონომიკის სამინისტროს მიერ სლოვაკეთის საერთაშორისო თანამშრომლობის განვითარების სააგენტოდან SlovakAid მოპოვებული და მიღებული გრანტის პრაქტიკული ათვისება, რაც გულისხმობს აფხაზეთიდან იგპებ-ის სამეურნეო-სამეწარმეო საქმიანობის გაძლიერების მიზნით მათთვის შეფუთვა-დაფასოების მობილური სერვისის ჩამოყალიბებას სასოფლო-სამეურნო პროდუქციის ფართო ასორტიმენტისათვის. ამ ეტაპზე ხსენებული მიმართულებით მომსახურეობა უკვე გაეწია 80-დე დევნილ ოჯახს.
· „ეკონომიკური მომსახურეობა აფხაზეთის ოკუპირებულ ტერიტორიაზე“

წლიური ბიუჯეტი - 104 600 ლარი, ფაქტიური შესრულება - 104 309 ლარი (99,7%). 

მიზანი - აფხაზეთის ოკუპირებულ ტერიტორიაზე ლეგიტიმურად მცხოვრემი მოსახლეობის სოციალურ-ეკონომიკური მდგომარეობის გაძლიერება და მათი კეთილდღეობის ზრდა. ქვეპროგრამა ფაქტობრივად შედგება ორი ნაწილისაგან - ვეტერინარული მომსახურეობის გაწევა გალის ოკუპირებულ ტერიტორიაზე; აზიური ფაროსანას წინააღმდეგ ბრძოლასთან დაკავშირებით შესაბამისი ღონისძიებების გატარება გალის ოკუპირებულ ტერიტორიაზე. 
შედეგი 
· ვეტერინარული მომსახურეობისა და სერვისების მიწოდების ჭრილში 

სააგენტოს 8 ვეტსპეციალისტის მიერ განხორციელდა კვლევა, რომლის საფუძველზე, არსებული კანონმდებლობის მიხედვით, შესყიდულ იქნა 20 301 ლარის ვეტმედიკამენტები გალის ოკუპირებულ ტერიტორიაზე შესაბამისი ვეტმომსახურეობას გაწევის მიზნით. შედეგად, სარგებელი მიიღო დაახლოებით აფხაზეთის ოკუპირებულ ტერიტორიაზე ლეგიტიმურად მცხოვრებმა 3200 ოჯახმა. ამასთან, დამუშავდა 15200-მდე მსხვილრქოსანა პირუტყვი და 1700-მდე ფრთა ფრინველი.
· მცენარეთა დაცვის (აზიურ ფაროსანასთან ბრძოლა) კუთხით 
შესაბამისი სახელმწიფო პროგრამის ფარგლებში, სააგენტოს გადმოეცა 10 000 ლიტრი ქიმიური პრეპარატი „ბიფენტრინი“ გალის რაიონის ოკუპირებულ ტერიტორიაზე შესაბამისი ღონისძიებების („ფაროსანას“ საწინააღმდეგოდ სათანადო ღონისძიებებების უზრუნველყოფა, ერთწლიანი და მრავალწლიანი კულტურებისა და მიტოვებული შენობა-ნაგებობების ქიმიური დამუშავების გზით) გატარების მიზნით. საანგარიშო პერიოდში სააგენტოს 11 კოორდინატორის მეშვეობით, მათზე დაკისრებული გალის რაიონის 11 ზონის მიხედვით (სადაც გაერთიანებულია 25 ადმინისტრაციული ერთეული, რომლებიც ჯამურად მოიცავს 43 სოფელს) მოხდა ბიფენტრინის გადატანა და დაწყობა ოკუპირებულ ტერიტორიაზე, რასთანაც დაკავშირებით ჩატარებულ იქნა შესაბამისი მონიტორინგი. შედეგად, სარგებელი მიიღო გალის ოკუპირებულ ტერიტორიაზე ლეგიტიმურად მცხოვრებმა  16 848  ოჯახმა.  საერთო ჯამში დამუშავდა მრავალწლიანი (თხილი) და ერთწლიანი (სიმინდი) კულტურები 20 520 ჰა მიწის ფართობზე.
· „ინფრასტრუქტურული პროექტების მომზადების მომსახურეობა“

წლიური ბიუჯეტი - 33 000 ლარი, ფაქტიური შესრულება - 33 000 ლარი (100%). 

მიზანი - მიზნობრივი ჯგუფის საცხოვრებელი, სამუშაო და სოციალურ-ეკონომიკური პირობების გაუმჯობესების მიზნით შესაბამისი ობიექტების დეფექტური აქტებისა და ხარჯთაღრიხცხვის შედგენა
შედეგი - 85 ობიექტისათვის მომზადებულ იქნა სამშენებლო-სარემონტო სამუშაოებთან დაკავშირებული შესაბამისი დეფექტური აქტებისა და ხარჯთაღრიცხვის დოკუმენტაცია      (8 320 ლარი).

· პროგრამა „ეკონომიკური საქმიანობის მხარდაჭერა“ 

წლიური ბიუჯეტი - 185 170 ლარი, ფაქტიური შესრულება - 185 031,82 ლარი (99,9%). 

მიზანი - მატერიალურ-ტექნიკური მხარდაჭერისა და/ან თანადაფინანსების გზით, მიზნობრივი ჯგუფის ეკონომიკური და სამეწარმეო საქმიანობის, მათ შორის აგრარული მიმართულებით, ხელშეწყობა და გაძლიერება.
ქვეპროგრამები:

· „დევნილთა სამეწარმეო საქმიანობის გაძლიერება“

წლიური ბიუჯეტი - 112 560 ლარი, ფაქტიური შესრულება - 112 421,96 ლარი (99,9 %). 

მიზანი - აფხაზეთიდან დევნილთა სამეწარმეო საქმიანობის გაძლიერება მათი საქმიანი წინადადებებისა და ბიზნეს-პროექტების მატერიალურ-ტექნიკური მხარდაჭერის გზით (არაუმეტეს 3 მატერიალურ-ტექნიკური აქტივისა ჯამური ღირებულებით მაქსიმუმ 7 000 ლარი).
შედეგი - კონკურსის საფუძველზე 72 აპლიკანტიდან კომისიამ გამოავლინა აფხაზეთიდან დევნილი 16 გამარჯვებული ბენეფიციარი, რომლეთაც სამეწარმეო საქმიანობის გაძლიერების მიზნით, გაეწია მატერიალურ-ტექნიკური მხარდაჭერა შესაბამისი აქტივებით (საერთო ჯამში 35 აქტივი, ძირითადად მექანიკური აგრეგატები, მათ შორის მოტობლოკები; სხვადასხვა სახის დანადგარები და მოწყობილობები).
· „სასოფლო-სამეურნეო და ენდემური კულტურების წარმოების მხარდაჭერა“

წლიური ბიუჯეტი - 72 610 ლარი, ფაქტიური შესრულება - 72 609,86 ლარი (100%). 

აღსანიშნავია, რომ ხსენებული ქვეპროგრამა ხორციელდებოდა საქართველოს გარემოს დაცვისა და სოფლის მეურნეობის ა(ა)იპ „სოფლის განვითარების სააგენტოს“ აქტიური მხარდაჭერით.
მიზანი  
· მიზნობრივი ჯგუფის მხარდაჭერა სასოფლო-სამეურნეო პროდუქციის წარმოებისა და გადამუშავების პროცესში, რომლის შედეგად მოხდება მათი აგრარული საქმიანობის განვითარება და გაძლიერება. კერძოდ:
· საკომისიო და საკონკურსო საფუძველზე ბენეფიციარების უზრუნველყოფა მოთხოვნადი მრავალწლიანი ნერგებით; 
· ბენეფიციარების ხელშეწყობა სახელმწიფო პროგრამაში „დანერგე მომავალი“ ჩართულობასთან დაკავშირებით.  ამასთან დაკავშირებით 2022 წელს გაფორმდა შესაბამისი ურთიერთთანამშრომლობის მემორანდუმი ა(ა)იპ სოფლის განვითარების სააგენტოსთან, სადაც გაწერილ იქნა თანადაფინანსების სქემა და მექანიზმი (თანადაფინანსების მაქსიმალური ზღვრული თანხა შეადგენს 2500 ლარს). კერძოდ, „დანერგე მომავალი“ ფარგლებში შერჩეული ბენეფიციარის მიერ წარდგენილი პროექტის საერთო ღირებულების 70%-ს ფარავს სახელმწიფო, 20%-ს - სააგენტო (მაგრამ არაუმეტეს 2500 ლარისა), 10%-ს - თავად ბენეფიციარი. რაც შეეხება ე.წ. გამყოფ ხაზთან მცხოვრებ ბენეფიციარებს, მათი თანადაფინანსების სქემა შემდეგნაირია: სახელმწიფო აფინანსებს ბენეფიციარის პროექტის საერთო ღირებულების 80%-ს, სააგენტო - 10%-ს (მაგრამ, არაუმეტეს 1500 ლარისა), თავად ბენეფიციარი 10%-ს.
შედეგი 
· საკონკურსო და/ან მხოლოდ საკომისიო საფუძველზე მოხდა მიზნობრივი ჯგუფის 100 ბენეფიციარის (აქედან, 91 გალის ოკუპირებული ტერიტორიიდან) უზრუნველყოფა შესაბამისი რაოდენობის მრავალწლიანი, მაღალმოსავლიანი ნერგებით. კერძოდ, „ჩანდლერის“ ტიპის 707 ძირი კაკალი, 970 ძირი ტყემალი, 1070 ძირი ქლიავი და 200 ძირი მანდარინი;

· მხოლოდ საკომისიო წესით მოხდა გალის ოკუპირებული ტერიტორიის 11 ზონის (ჯამურად აერთიანებს 43 სოფელს) უზრუნველყოფა 11 მოტობლოკით (თითოეულ ზონას ერთი მოტობლოკი), რომლითაც ისარგებლებს იქ ლეგიტიმურად მაცხოვრებელი მოსახლეობა. შესაბამისი მიღება-ჩაბარების აქტები და ხელშეკრულებები, სადაც გათვალისწინებულია მონიტორინგის მექანიზმი, გაფორმდა ზონების პასუხისმგებელ პირებთან; 
· საკომისიო და საკონკურსო წესით მოხდა აფხაზეთიდან დევნილი ჯგუფის (შედგება აფხაზეთის ომის ოთხი ვეტერანისაგან) დაკმაყოფილება სასათბურე კონსტრუქციის მოწყობით, რომლის ექსპლუატაციის შედეგად ბენფიციარებს ექნება შესაძლებლობა მოიყვანონ და რეალიზაცია გაუკეთონ სხვადასხვა სახეობის ბოსტნეულს;
· სახელმწიფო პროგრამაში „დანერგე მომავალი“ თანადაფინანსება გაეწია აფხაზეთიდან დევნილ ერთ ბენეფიციარს (სააგენტოს მხრიდან დაფინანსდა 2500 ლარით);

· გარკვეული ენდემური და მარადმწვანე კულტურების წარმოების მიზნით დასრულდა 6 მინი სასათბურე კონსტრუქციის ინსტალაცია სააგენტოს სარგებლობაში არსებულ მიწის ნაკვეთზე კრწანისის ტერიტორიაზე, რომელიც დაიტვირთა ბზის, ტუიასა და კიპაროსის ნერგებით. ამასთან, საანგარიშო პერიოდში აფხაზეთიდან დევნილი მოსწავლეებისათვის ჩატარდა შესაბამისი საგანმანათლებო ღონისძიება აღნიშნული კულტურების წარმოების სპეციფიკისა და მნიშვნელობასთან დაკავშირებით.
გარდა ამისა, საანგარიშო პერიოდში:

· სააგენტოს მიერ შემუშავებული და თურქეთის თანამშრომლობისა და კოორდინაციის სააგენტოს (TIKA) მიერ მხარდაჭერილი შესაბამისი პროექტის განხორციელების შედეგად,  აფხაზეთიდან დევნილი 3 ქალბატონი (ორი წალინჯიხას რაიონში - სოფლები ჭალე და ფახულანი; 1 ზუგდიდის რაიონში - სოფელი რუხი) სრულად უზრუნველყოფილ იქნენ საყვავილე სასათბურე მეურნეობის მოწყობით. სათბურის ექსპლუატაციაში ასევე ჩართული იქნება ადგილობრივი აფხაზეთიდან დევნილი მოსახლეობა;
· განხორციელდა 2021 წლის ბოლო კვარტალში განხორციელებული საკონკურსო პროგრამების დასკვნითი მონიტორინგი და ასევე 2022 წლის პროგრამების (ქვეპროგრამების) შუალედური მონიტორინგი. შედეგების მიხედვით გამარჯვებული ბენეფიციარები მიზნობრივად და წარმატებით იყენებენ მათზე გადაცემულ მატერიალურ-ტექნიკურ აქტივებსა და მიწოდებულ სერვისებს, რაც განავითარებს და აძლიერებს მათ ეკონომიკურ საქმიანობას. ყოველივე ეს, თავის მხრივ, ადასტურებს ზემოთ აღნიშნული პროგრამების/ქვეპროგრამების შემდგომი განვითარების, დახვეწისა და მდგრადობის მნიშვნელობასა და აუცილებლობას;
· წარმატებით დასრულდა ყველა აუცილებელი სამუშაო ზუგდიდის რაიონის სოფელ რიყეში არსებული არასასოფლო-სამეურნეო ფართის სასოფლო-სამეურნეო სტატუსად გარდაქმნასთან/ცვლილებასთან დაკავშირებით, რომელიც ამჟამად ელექტრონული აუქციონის წესით გაიცა იჯარის სახით;
· განხორციელდა სააგენტოს ბალანსზე რიცხული და წინა წლებში იჯარაზე გაცემული ყველა სასათბურე კონსტრუქციის კომპლექსური ანალიზი, რომლის საფუძველზე შემუშავდა შესაბამისი რეკომენდაციები და შემდგომი რეაგირებისათვის მიეწოდა აფხაზეთის ა/რ ფინანსთა და ეკონომიკის სამინისტროს.
4.3. სსიპ აფხაზეთიდან იძულებით გადაადგილებულ პირთა სტაჟირების, კვალიფიკაციის ამაღლებისა და დასაქმების ხელშეწყობის ცენტრი ,,ბიზნეს-ინკუბატორი“
ბიზნეს ინკუბატორის საქმიანობის სფეროს წარმოადგენდა აფხაზეთიდან იგპ-თა დასაქმება, სტაჟირება/კვალიფიკაციის ამაღლება, ინოვაციური პროექტების შემუშავება/განხორციელება, სამეწარმეო სუბიექტებთან, საერთაშორისო და ადგილობრივ არასამთავრობო ორგანიზაციებთან, სახელმწიფო და ადგილობრივი თვითმმართველობის დაწესებულებებთან  თანამშრომლობა. დასაქმებულთა რაოდენობა შეადგენდა 15 პირს.
ბიზნეს ინკუბატორის მხარდაჭერით (აპლიკანტების, დონორების მოძიება, დახმარება პროექტების მომზადებაში) 2023 წელს დაფინანსდა 14 ერთობლივი პროექტი (პროექტების ჯამური თანხა 57 829 ლარი):
· USAID-ის პროექტის ფარგლებში, დაფინანსდა 10 ბიზნეს პროექტი (20 მონაწილიდან 10 აფხაზი და 10 ქართველი):

	
	ლარი

	„სამურზაყან ტურის“ კოტეჯების მშენებლობა
	1 276

	დეკორატიული აგურის წარმოება
	3 900

	სამედიცინო სათვალეების რეალიზაცია აფხაზეთში
	3 500

	სამხატვრო სალონი
	771

	· საოჯახო ფერმერული მეურნეობისათვის მიწათმოქმედი კულტივატორი
	3 186

	· საოჯახო ფერმერული მეურნეობის მოსაწყობად (ბოსტნეულის მოყვანა) მულჩის (პოლიეთილენის ფირი) შეძენა
	1 836

	ხის ყუთების დასამზადებლად ლენტურა ხერხის გადაცემა
	8 280

	დეკორატიული მცენარეების ნერგები
	4 000

	იდეალის ჯიშის ნიგვზის ნერგები
	2 580

	სილამაზის სალონი
	4 000

	სულ
	33 329


· მშვიდობის ფონდის მიერ დაფინანსდა მეფრინველეობის 2 ბიზნეს პროექტი ჯამური თანხით 22 000 ლარი (2 აფხაზი და 2 ქართველი მონაწილე) -15 000 ლარი და 7 000 ლარი.
· საქველმოქმედო ჰუმანიტარული ცენტრი აფხაზეთის მიერ დაფინანსდა 2 ქართულ-აფხაზური ბიზნეს პროექტი ჯამური თანხით 2 500 ლარი ( „სამურზაყან-ტურის“ მუსიკალური ინსტრუმენტები (1500 ლარი) და სილამაზის სალონის ინვენტარი (1000 ლარი).
ბიზნეს ინკუბატორში 2018-2022წ.წ. ხორციელდებოდა სსიპ შოთა რუსთაველის ეროვნული სამეცნიერო ფონდის მიერ დაფინანსებული 4-წლიანი საგრანტო პროექტი, რომლის მიზანს წარმოადგენდა ავტომატური მართვის მექანიზმით აღჭურვილი, ენერგოდამზოგი და უსაფრთხო, მასობრივი მოხმარების ქარძრავის წარმოება. პროექტის ბიუჯეტი შეადგენს 560 000 ლარს. დამზადდა ერთმანეთისაგან ფლუგერის ვერტიკალური სტაბილიზატორების შეთანწყობით განსხვავებული ქარძრავის ორი საცდელი ნიმუში. №AR-18-2653 საგრანტო პროექტის ფარგლებში განხორციელებული საქმიანობის ადგილზე გაცნობისა და ხელშეკრულებით ნაკისრი ვალდებულებების შესრულების მიზნით, შედგა სამუშაო შეხვედრა სამინისტროს თანამშრომლებსა და საგრანტო პროგრამის წევრებს შორის. განხორციელდა პროგრამის ფარგლებში შექმნილი საცდელი ნიმუშების, კონსტრუქციების ადგილზე დათვალიერება. სსიპ ბიზნეს-ინკუბატორის მიმართვის საფუძველზე, რუსთაველის ფონდს ეთხოვა, საგრანტო ხელშეკრულების გეგმა-გრაფიკით გათვალისწინებული ვალდებულებების შესასრულებლად (საწარმოო ხაზის მოსაწყობად), დამატებითი ვადის განსაზღვრა 2024 წლის 3 აპრილამდე. აღნიშნულის გათვალისწინებით, 2023 წლის 3 ნოემბერს, სსიპ ,,ბიზნეს-ინკუბატორს“ (სემსყიდველი) და შპს ,,ლსმს ჰოლდინგს“ (მომწოდებელი) შორის გაფორმდა ,,სახელმწიფო შესყიდვების შესახებ“ ხელშეკრულება, რომლითაც მომწოდებელს დაევალა 30 890 ლარის ღირებულების კომპიუტერული ტექნიკის - სამგანზომილებიანი 3D-ბეჭდვის პრინტერის 100  კალენდარული დღის განმავლობაში მოწოდება.
2023 წელს  შედგა სამუშაო შეხვედრა სსიპ ,,ბიზნეს-ინკუბატორის“ დირექტორის მოვალეობის შემსრულებელსა და ორგანიზაციის თანამშრომლებს შორის. დათვალიერებულ იქნა საწარმოო ფართები. მოსმენილ იქნა მეიჯარეების/მეწარმეების  პრობლემები, მათი საქმიანობის შემაფერხებელი გარემოებები. გარდა ზემოაღნიშნულისა, განხილულ იქნა ,,ბიზნეს-ინკუბატორის“ დებულებით გათვალისწინებული ამოცანები, მათი შესრულების აუცილებლობა.

შესწავლილ იქნა სსიპ ,,ბიზნეს-ინკუბატორში მოქმედი სამართლებრივი აქტები, გადაიხედა არსებული ხელშეკრულებები და ვალდებულებები.

განხილულ იქნა აფხაზეთის ოკუპირებულ ტერიტორიაზე მცხოვრები და აფხაზეთიდან დევნილი მოსახლეობის დასაქმების, მათი სოციალურ-ეკონომიკური მდგომარეობის გაუმჯობესების, მათ შორის აგრარული საქმიანობის ხელშეწყობის ჭრილში პროექტების განხორციელების საკითხები. ასევე, სამინისტროსთვის სარგებლობის უფლებით გადმოცემული, საქართველოს სხვადასხვა რეგიონში არსებული უძრავი/მოძრავი ქონების ეფექტურად გამოყენების მიზნით, გრძელვადიანი იჯარის წესით გაცემის შესაძლებლობა.
ამდენად, ზემოაღნიშნული საიჯარო ხელშეკრულებები, რომლებიც გაფორმებული იყო სსიპ-სახელმწიფო ქონების მართვის სააგენტოსგან მიღებული 2019 წლის თანხმობის საფუძველზე (და ითვალისწინებდა ქონების გაცემას 10 წლის ვადით), სახელმწიფოს ახალი მიდგომებისა და მოქმედი კანონმდებლობის შესაბამისად, სსიპ-სახელმწიფო ქონების მართვის სააგენტოსგან მიღებული ახალი შეთანხმების საფუძველზე, სსიპ „ბიზნეს ინკუბატორს", 2023 წლის 18  სექტემბრის #№ 5/50769 წერილით მიეცა უფლება, იჯარით 5 წლის ვადით გასცეს მის სარგებლობაში არსებული შენობა-ნაგებობები და მიმდებარე ტერიტორია. აღნიშნული შეთანხმების საფუძველზე, სსიპ ,,ბიზნეს-ინკუბატორმა“ 2023 წლის მე-4 კვრტალში გამოაცხადა აუქციონი მის სარგებლობაში არსებული შენობა-ნაგებობებისა და მიმდებარე ტერიტორიის იჯარით გაცემის მიზნით.
საანაგრიშო პერიოდში სსიპ „ბიზნეს ინკუბატორის" 2023 წლის 23 ივნისის მიმართვის საფუძველზე, შპს ,,აუდიტ-სერვის-ცენტრის“ მიერ უზრუნველყოფილ იქნა ბიზნეს-ინკუბატორის, ს/კ 212924308,  სარგებლობაში არსებული უძრავი ქონების (მდებარე: ქ. ქუთაისი, გუგუნავას ქ. №1, საკადასტრო კოდი – 03.05.28.583; ქ. ქუთაისი, გუგუნავას ქ. №1 საკადასტრო კოდი – 03.05.28.191 ) 1 კვ.მეტრის წლიური საიჯარო თანხის განსაზღვრა და, შესაბამისად, ახალი საექსპერტო დასკვნის მომზადება.

მუდმივად ხორციელდებოდა როგორც იჯარით გაცემული ფართების, ასევე სასათბურე კონსტრუქციების მოიჯარეებთან დადებული ხელშეკრულებებით გათვალისწინებული პირობების შესრულების მონიტორინგი. ბიზნეს ინკუბატორის მუდმივმოქმედი საინვენტარიზაციო კომისიის მიერ საზღვრისპირა რაიონებში ჩატარდა სასათბურე კონსტრუქციების ინვენტარიზაცია/მონიტორინგი დასავლეთ საქართველოში (წალენჯიხის, ზუგდიდის და ხობის მუნიციპალიტეტები) 30 მოიჯარესთან და აღმოსავლეთ საქართველოს საზღვრისპირა რაიონებში (გორის, ქარელის, კასპის და დუშეთის მუნიციპალიტეტები) 16 მოიჯარესთან (შესაბამისი ანგარიშები ჩატარებული ინვენტარიზაცია/მონიტორინგის ამსახველი დოკუმენტებით, ასევე სათბურების მდგომარეობის ამსახველი ფოტოებით წარდგენილია სამინისტროში). 

აღსანიშნავია, რომ საანგარიშო პერიოდში ბიზნეს ინკუბატორში მყოფი მცირე მეწარმეებისგან შემდგარი ასოციაციის ,,შერიგება” მიერ, საქართველოს პრემიერ-მინისტრს, საქართველოს სავაჭრო სამრეწველო პალატის თავმჯდომარეს, ქუთაისის მუნიციპალიტეტის მერიას წერილობით ეთხოვა, საწარმოებთან მისასვლელი გზის (ადრე სერვიტუტით დატვირთული,  ამჟამად სავაჭრო კომპანია ,,დეილის” საკუთრებაში გადასული) საერთო სარგებლობაში დატოვებას, რაც არ განხორციელდა. ბიზნესინკუბატორის მიერ იჯარით გაცემული ფართის (მიწის) ხელშეკრულების გაუქმების, ტექნიკური სამუშაოების შესრულების ხარჯზე, საწარმოებამდე მისასვლელად გაკეთდა ახალი (ვიწრო) გზა.
ცხრილი N 4 2023 წლის მონაცემები
	მომუშავეთა რაოდენობა
	იჯარის შემოსავალი 
ლარი
	სახელფასო ფონდი საშტატო განრიგით, 

ლარი
	სახელმწიფო ბიუჯეტში, საშემოსავლო გადასახადის სახით გადახდილი

	7

 (დეკემბრის მდგომარეობით)
	73 778
	63 929
	18 987 ლარი

· საშემოსავლო გადასახადი - 11 432 ლარი

· საპენსიო ფონდი - 804 ლარი

· ქონების გადასახადი - 6 751 ლარი




4.4. სსიპ - აფხაზეთის ავტონომიური რესპუბლიკის სავაჭრო-სამრეწველო პალატა
წლიური ბიუჯეტი  -  177 141,53 ლარი, ფაქტიური შესრულება - 176 938,38 (გეგმის 99,9%).
დასაქმებული - 9 პირი (მ.შ. შტატით გათვალისწინებული 7, შტატგარეშე - 2).
პალატის საქმიანობის სფეროს წარმოადგენდა აფხაზეთიდან დევნილი მეწარმეების მხარდაჭერა, დახმარება მათ მიერ წარმოებული პროდუქციის რეალიზაციაში; ფინანსური წყაროების მოძიების მიზნით მეწარმეების ხელშეწყობა; მეწარმეთა გაძლიერება და მათი შესაძლებლობების განვითარება. ამჟამად, პალატას ჰყავს 55 წევრი აფხაზეთიდან დევნილი მცირე და საშუალო მეწარმე, თუმცა პალატა მხარს უჭერს პალატის არაწევრ, აფხაზეთიდან დევნილ მეწარმეებსაც. მუდმივ განახლებად რეჟიმშია მეწარმეთა საქმიანობის  განვითარებასა და პოპულარიზაციას მიზნით შექმნილი ბიზნეს კატალოგი,  რომელიც ამ ეტაპზე აერთიანებს ინფორმაციას 90-ზე მეტი დევნილი მეწარმის შესახებ.
საანგარიშო პერიოდში პალატის მხარდაჭერით: 
· დევნილმა მეწარმეებმა საკუთარი პროდუქციის წარდგენის/რეალიზაციის მიზნით, მონაწილეობა მიიღეს სხვადასხვა სახის ღონიძიებებში:
· საახალწლო ბაზრობაზე ორბელიანის მოედანზე 2023 წლის დასაწყისში მონაწილეობა მიიღო 28 მეწარმემ. ანალოგიური ღონისძიება დაიწყო 2023 წლის 16 დეკემბრიდან;

· თბილისი მოლში გამართულ ღონისძიებაზე - მონაწილეობდა 20 დევნილი მეწარმე;

· შოთა რუსთაველის გამზირზე, მოსწავლე ახალგაზრდობის ეროვნული სასახლის წინ ტრადიციულად გამართულ საკვირაო გამოფენებზე;
· საქართველოს დამოუკიდებლობის დღესთან დაკავშირებით ჩატარებულ გამოფენა-გაყიდვაზე - მონაწილეობდა 10 დევნილი მეწარმე;

· თბილისობასთან დაკავშირებით რიყესა და ეთნოგრაფიულ მუზეუმში გამართულ გამოფენა-გაყიდვაში;
· საქართველოს პარლამენტის მხარდაჭერით პარლამენტში გამართულ გამოფენა-გაყიდვაზე, სადაც აფხაზეთიდან დევნილმა  24-მა მეწარმემ წარმოადგინა საკუთარი  პროდუქცია;
· ბათუმის თაფლის ფესტივალზე დევნილმა მეწარმეებმა წარმოადგინეს საკუთარი თაფლისა და მეფუტკრეობის მრავალფეროვანი პროდუქცია;
· მცხეთობის ეროვნულ დღესასწაულზე მცხეთის მუნიციპალიტეტის მიერ გამართულ გამოფენა-გაყიდვაზე წარმოდგენილი იყო სამკაულები, აქსესუარები, ხის ნამუშევრები, ეპოქსიდის ხელნაკეთი ნივთები, ნაქსოვი და შეკერილი ტექსტილის პროდუქცია, ტკბილეული, თაფლი და ქართული ტრადიციული ჩურჩხელა, აჯიკა და სხვა;
· თბილისის საკრებულოში, გენდერული თანასწორობის საბჭოს მხარდაჭით, გაიმართულ აფხაზეთიდან დევნილი მეწარმე ქალების პროდუქციის გამოფენაზე.
აფხაზეთის ა/რ სავაჭრო სამრეწველო პალატამ გამოაცხადა კონკურსი თურქეთის თანამშრომლობისა და კოორდინაციის სააგენტოსთან ერთად ,,ქალთა ეკონომიკური გაძლიერება-თვითდასაქმება’’ პროექტის ფარგლებში, რომელიც მოიცავდა სხვადასხვა პრაქტიკული პროფესიების დაუფლებას შემდგომი დასაქმების შესაძლებლობით. პროგრამის ფარგლებში, 8 დევნილმა ქალბატონმა გაიარა სუტაჟის დამზადებისა და სილამაზის ინდუსტრიის კურსი. მათ გადაეცათ სერთიფიკატები და საქმიანობისათვის საჭირო ინვენტარი.

პალატამ, აფხაზეთიდან დევნილ მეწარმეთა წარმოების ხელშეწყობის მიზნით, გააგზავნა საპროექტო განაცხადი ჩეხეთის საელჩოს მიერ გამოცხადებულ საგრანტო კონკურსზე: AID FOR TRADE. საპროექტო განაცხადი  ითვალისწინებდა  პროდუქციაზე ეტიკეტებისა და შტრიხკოდების დატანას, რაც თავის მხრივ დევნილ მეწარმეებს მისცემს შესაძლებლობას შეიტანონ თავიანთი პროდუქცია ქსელურ მაღაზიებში, გააფართოვონ პროდუქციის გასაღების ბაზარი  და გაძლიერდნენ ეკონომიკურად.

ფინანსური წყაროების მოძიების მიზანით მიმდინარეობდა დევნილი მეწარმეების კონსულტაცია/დახმარება საგრანტო კონკურსებში მონაწილეობისათვის. პალატის მხარდაჭერით მომზადდა 14 პროექტი. 
როგორც ცნობილია აფხაზეთიდან დევნილმა ბევრმა მეწარმემ მიაღწია შესამჩნევ წარმატებებს თავის საქმიანობაში, თუმცა ჯერ კიდევ არიან მცირე მეწარმეები, რომლებიც ქმნიან სხვადასხვა სახის პროდუქციას და მუდმივად საჭიროებენ სახელმწიფოს მხრიდან მხარდაჭერას. ამ მიზნით პალატა ყოველ წელს ცდილობს დევნილი მეწარმეებისათვის  უფრო მეტი შესაძლებლობების შექმნას, რაც გულისხმობს მათი სხვადასხვა სახის გამოფენებში მონაწილეობის უზრუნველყოფას, ფინანსური წყაროების მოძიებაში დახმარებას, პროდუქციის პოპულარიზაციასა და დევნილების  კონკურენტუნარიანობის გაზრდას. ეს კი თავის მხრივ აისახება დევნილი ოჯახების კეთილდღეობასა და გახდება მათი მდგრადი ეკონომიკური განვითარების საწინდარი.

საანგარიშო პერიოდში სხვადასხვა სახის გასვლით ვაჭრობებში ჯამში 240 მეწარმემ მიიღო  მონაწილეობა. პალატამ ორგანიზება გაუკეთა 4 გამოფენა-გაყიდვას, ხოლო მისი ხელშეწყობით მეწარმეებმა კიდევ 70 სხვადასხვა გამოფენა-გაყიდვაში მიიღეს მონაწილეობა. ასეთი ტიპის ღონისძიებებში მონაწილეობა აძლევს მცირე მეწარმეებს საშუალებას  მოახდინონ წარმოებული პროდუქციის რეალიზაცია  ზედმეტი დანახარჯების გარეშე, მიიღონ სარგებელი, შეიძინონ გამოცდილება და დაამყარონ საქმიანი კავშირები. 

2023 წელს პალატის ორგანიზებით დევნილი მეწარმეები დაესწრნენ შემდეგ ბიზნეს ფორუმებსა და საქმიან შეხვედრებს:
· საერთაშორისო ვაჭრობისა და ინვესტიციების კვლევითი ინსტიტუტის (RIITI) პრეზენტაციას;
· საქართველო-არაბთა გაერთიანებული საამიროების ბიზნეს ფორუმს;
· საქართველოსა და სლოვენიის ბიზნეს ფორუმს;
· საქართველო-სომხეთის ბიზნეს ფორუმს;
· საქართველო-აზერბაიჯანის ბიზნეს ფორუმს;
· საქართველო-ჩეხეთის ბიზნეს ფორუმს.
4.5 ა(ა)იპ საერთაშორისო ინიციატივა განვითარებისა და თანადგომისათვის
წლიური ბიუჯეტი  -  287 056 ლარი, ფაქტიური შესრულება - 269 659,07 (გეგმის 93,9%).

პროგრამული ბიუჯეტი - 60 000 ლარი, რაც წლიური ბიუჯეტის 21%-ია, ფაქტიური შესრულება - 46 858,78 (გეგმის 78%).
დასაქმებული - 11 პირი (მ.შ. შტატით გათვალისწინებული 7, შტატგარეშე - 4).
     ორგანიზაციის საქმიანობის მიმართულება და მიზანს წარმოადგენდა მოსახლეობის დასაქმების და  ეკონომიკური საქმიანობის  მხარდაჭერა. ახალი სამუშაო ადგილების შექმნისა და დევნილი მოსახლეობის სოციალურ-ეკონომიკური მდგომარეობის გაუმჯობესების ხელშეწყობის მიზნით 2023 წელს დამტკიცდა და  წლის განმავლობაში ხორციელდებოდა  პროგრამა „სინერგია“ - პროექტების  თანადაფინანსება აფხაზეთიდან დევნილი და გამყოფ ხაზს მიღმა მცხოვრები მოსახლეობის კეთილდღეობისთვის“.  
მიზანი - აფხაზეთიდან იგპ-ებისა და ოკუპირებულ ტერიტორიაზე მცხოვრები მოსახლეობის საარსებო პირობების გაუმჯობესება, ეკონომიკური საქმიანობის ხელშეწყობა, დასაქმების ზრდა და კეთილდღეობა საერთაშორისო და ადგილობრივ ორგანიზაციებთან, კერძო და საჯარო სექტორთან, საფინანსო ინსტიტუტებთან თანამშრომლობის, ფინანსური რესურსების მოძიებისა ან/და  საერთო პროექტების (თანადაფინანსების) განხორციელების გზით. 
პროგრამის ფარგლებში:
· პროექტით „ჩემი სახლის მმართველი – შესაძლებლობები ნდობის მშენებლობისთვის“ (რომელსაც აფინანსებს გერმანიის საგარეო საქმეთა სამინისტრო) დაფინანსდა 4 თვის საცხოვრებელი ქირა სამეგრელოში, დაბა ჯვარში  აფხაზეთის ოკუპირებული ტერიტორიიდან გადმოყვანილი 6 ახალგაზრდისათვის, რომელთაც გაიარეს სანტექნიკის სერტიფიცირებული სასწავლო კურსი კოლეჯ ,,ლაკადაში". სტუდენტთა საცხოვრებელი ფართით უზრუნველყოფის პროექტი დასრულდა 2023 წლის 27 მაისს;
· საგრანტო პროექტის “ვიტამინო” ფარგლებში 2022 წელს დამზადებული ჩირეული ნუგბარი, აფხაზეთის მთავრობის სახელით, საჩუქრად გადაეცა აფხაზეთიდან დევნილ ოჯახებს, რომლებიც ცხოვრობენ ზუგდიდის, ხობისა და წყალტუბოს კომპაქტურად ჩასახლებულ დევნილთა საცხოვრებელ სახლებში. გადაცემული სასაჩუქრე შეფუთვა და ბრენდირება შეძენილ იქნა პროგრამის „სინერგია“ ფარგლებში. პირდაპირ ბენეფიციართა რაოდენობამ შეადგინა 204 პირი, ხოლო არაპირდაპირი  ბენეფიციარების რაოდენობამ - 612;
· განხორციელდა „დევნილთა ბიზნეს ინიციატივის მხარდაჭერის პროექტი“, რომელიც  გულისხმობდა პირობიან, ღია კონკურსს ხილის, ბოსტნეულის ან/და ფოთლოვან-ღეროვანი მასის გაშრობა-დაჩირვა-გადამუშავებას ან/და შეფუთვა-დაფასოვებასთან დაკავშირებულ ბიზნეს ინიციატივის მატერიალურ-ტექნიკურ და ინტელექტუალურ მხარდაჭერას. გამარჯვებული ბენეფიციარი, მისთვის გადაცემული ტექნიკა-დანადგარების მეშვეობით, წარმატებით ახორციელებს მრავალი სახის ხილ-ბოსტნეულის შრობას და საკუთარი პროდუქციის პოპულარიციის და შემდგომი რეალიზაციის მიზნით მონაწილეობას იღებს სხვადასხვა ღონისძიებებში და გამოფენებზე;
· დამტკიცდა პროექტი „ხონის მუნიციპალიტეტის დევნილთა ბიზნეს ინიციატივების - სოციალური საწარმო(ები) „სამკერვალო სახლისა“ და „სილამაზის სახლის“  მატერიალური მხარდაჭერა“. 
პროექტი ითვალისწინებს ხონის მუნიციპალიტეტის ტერიტორიაზე 2 მიმართულების განვითარებას: სამკერვალო საქმიანობის ხელშეწყობასთან და „სილამაზის სახლის“ მოწყობასთან დაკავშირებულ, დევნილთა ბიზნეს ინიციატივების მატერიალურ-ტექნიკურ მხარდაჭერას, აღნიშნული მიზნით ღია კონკურსების გამოცხადებას და გამარჯვებული კონკურსანტების გამოვლენას. კონკურსის ფარგლებში შემოსული განაცხადების განხილვის შედეგად კომისიამ გამოავლინა 2 გამარჯვებული ბენეფიციარი. სამკერვალო საქმიანობის ხელშეწყობასთან დაკავშირებით, სახელმწიფო ტედენტერის შედეგად, გაფორმდა შესყიდვის ხელშეკრულება 16 321 ლარზე (3 სახეობის  5 ერთეული საკერავი მანქანა). აღნიშნული აქტივები ბენეფიციარს გადაეცემა 2024 წლის იანვარში. „სილამაზის სახლის“ მოწყობასთან დაკავშირებით შესყიდულ იქნა სულ 7079 ლარის საქონელი, მათ შორის წვრილი ტექნიკა, სალონის ინვენტარი და სტერილიზაციის აპარატი. სახელმწიფო ტენდერით მოგებულია ასევე კრიოლიპოლიზის აპარატი, რომლის ღირებულებაა 8880 ლარი;
· განხორციელდა პროექტი „არადუ“, რაც მოიცავს ყველასთვის ნაცნობი, ტრადიციული გემოს გამაგრილებელი წყალი „არადუს“ 0,5 ლიტრიანი მოცულობის 20000 ბოთლის ჩამოსხმას. 
ბიუჯეტი - 20 578 ლარი. 

მიზანი - ქართულ-აფხაზური ურთიერთობების აღდგენა და მონატრებული, საყვარელი „გამაგრილებელი სასმელით“ ახალი წლის მილოცვა.    

შედეგი - პროექტის ფარგლებში შემუშავდა ლოგოს (სასაქონლო ნიშნის) დიზაინი როგორც ქართულ, ასევე აფხაზურ ენებზე, ასევე ბოთლის ეტიკეტის დიზაინი. შეძენილ იქნა არადუს დასამზადებლად საჭირო ინგრედიენტები, ბოთლები, საცობები, შესაფუთი მასალები, დაიბეჭდა ეტიკეტები, დაფინანსდა გამაგრილებელი სასმელის ჩამოსხმა, შეფუთვა და ტრანსპორტირება ქარხნიდან სოფელ რუხში. 

